
Golygydd Medi
David Charles

Cyfraniadau erbyn 27 Awst at:
david.charles1040@googlemail.com
07742 751343

Y Digwyddiadur:
Yr Athro E Wyn James
JamesEW@caerdydd.ac.uk
16 Kelston Road, Caerdydd, CF14 2AJ
029 20628754

Hysbysebic_)n:

m
15 Birchfiel rc Victoria,

mru
Cyhoeddir Dinesydd.
Nodir hawl y golygyddion i gwtogi
ar erthyglau yn 6l y gofyn.

Argraffwyr:
Serol Print, Castell-nedd
Cysodydd: Dr Eirian Dafydd

Lywodraeth Cymru

Y Cyfryngau Cymdeithasol
Twitter: @DinesyddCdydd
Facebook:
www.facebook.com/YDinesydd

Ymddiheuriad

Hoffem ymddiheuro am rai sylwadau a ymddangosodd yn yr
erthgyl ‘Addysg Gymraeg - Yr Uwchradd yn orlawn a’r cynradd
yn dal ei dir’ yn rhifyn Mis Mai o’r Dinesydd.

Er mai erthygl ffeithiol oedd hon, roedd yr erthygl hefyd wedi
datgan barn am y sefyllfa heb gynnig eglurhad o’r cyd-destun
ehangach. Fe gyfeiriwyd hefyd at niferoedd ceisiadau mewn
un ysgol lle y cyfeiriwyd at ganrannau mewn ysgolion eraill a
dylid fod wedi trin yr ysgolion yn yr un modd. Rydym yn
ymddiheuro’n ddiffuant iawn am hyn ac yn cydnabod y dylem
fod wedi golygu’r sylwadau.

Diolch yn fawr

Dymuna pwyllgor Y Dinesydd
ddiolch yn fawr iawn i gangen
Merched y Wawr Bro Radur a
Chylch Cinio Merched Caerdydd am
eu rhoddion hael tuag at gynnal ein
papur bro.

Nid yw pwyllgor Y Dinesydd o
angenrheidrwydd yn cytuno a phob barn
a fynegir gan y cyfranwyr.

Siopau
lle gwerthir
Y Dinesydd

CABAN, Pontcanna
CAFFI BLOC, Parc Fictoria
CAFFI FFLOC, Heol Ddwyreiniol y Bontfaen
CANT A MIL, 11 Whitchurch Rd.
DERI STORES, Rhiwbeina
GRIFFIN BOOKS, Penarth
PAPERWEIGHT, 22 Wellfield Road
SIOP FACH CAERDYDD, Arcéd Frenhinol
Y FELIN, Yr Eglwys Newydd
VICTORIA FEARN GALLERY, Rhiwbeina

Pwy sy'n edrych ymlaen at Tafwyl wrth i'r Wyl ddathlu ei
phen-blwydd yn 18 oed? Mae'r Wythnos Ffrinj yn
prysur agosau gyda digwyddiadau amrywiol i bobl o
bob oed yn arwain at y penwythnos mawr ym Mharc
Bute ar 13 a 14 Gorffennaf.

Mae nifer o weithgareddau rhad ac am ddim yn
ystod y Ffrinj gan gynnwys Taith Tafwyl ym Mharc
Cathays ar ddydd Sul, 7 Gorffennaf yng nghwmni Sara
Huws fydd yn siarad am hanes menywod yn y
brifddinas. Mae llefydd ar gael ar y daith gyntaf am 2.00
felly ewch i'r wefan i sicrhau eich lle.

Ymhlith y digwyddiadau eraill sy'n rhad ac am ddim,
mae Picnic it plant lleiaf ar y dydd Llun a thaith
gerdded yn Llandaf gyda Chymdeithas Carnhuanawc
ar nos Fercher, 10 Gorffennaf.

Nos lau yw noson Dragwyl yng Nghanolfan y
Mileniwm gyda thocynnau ar gael am £15 o wefan y
Ganolfan. Ar y nos Wener, bydd digon o ddathlu ym
mharti pen-blwydd Tafwyl yn 18 oed, Tafwener! Am
£18, cewch fwynhau noson o adloniant hwyliog yng
nghwmni Cabarela, Connie Orff, Mel Owen a Carwyn
Blaney.

Wrth edrych ymlaen at benwythnos yr wyl, mae nifer
o ddatblygiadau cyffrous i'r arlwy eleni. Yn y  babell
goginio, dan ofal Llwyddo'n Lleol, bydd rhai o
gogyddion amlycaf Cymru yn cynnal arddangosfeydd
fydd yn tynnu dwr o'r dannedd. Elfen newydd arall ar
gyfer 2024 yw'r Gwerinle, fydd yn rhoi llwyfan i
gerddoriaeth werin a setiau acwstig gyda TRAC Cymru
a YES Cymru yn trefnu'r perfformiadau amrywiol.

Ar y brif lwyfan, Yws Gwynedd, Fleur dy Lys, Meinir
Gwilym a Mellt fydd ymhlith y perfformwyr ar y dydd
Sadwrn gyda Hyll, Pys Melyn a Rio 18 yn y Tafiliwn. Ar
y dydd Sul, Eden, Gwilym, Kim Hon a HMS Morris fydd
rhai o'r enwau mawr ar y brif lwyfan tra bod Al Lewis,
Geraint Lgvgreen, Y Gerddorfa Ukulele a Lily Beau
ymysg y rhai fydd yn ein diddanu yn y Tafiliwn. Hyn oll,
heb anghofio talentau mawr y Llwyfan Ysgolion,
perfformiadau’r Yurt T a sesiynau 'Llais' fydd yn
cynnwys Talwrn y Beirdd a Sgwrs Banel Cymdeithas
Bél-droed Cymru ar y dydd Sadwrn a dathliad Pobol y
Cwm yn 50 oed ar y dydd Sul.

Yn ogystal, bydd ardal Bwrlwm llawn hwyl i aelodau
ifanc y teulu, ardal fwyd a diod a stondinau amrywiol yn
gwerthu popeth o grefftau a chardiau i ddillad a llyfrau.

| archebu tocynnau ar gyfer digwyddiadau'r Ffrinj,
ewch i: https://tafwyl.org/ffrinj-2024/

Gweithgareddau'r Gwyliau

Os ydych chi'n chwilio am weithgareddau i
ddiddanu'r plant a'r wyrion yn ystod gwyliau hir yr haf,
cofiwch am ein sesiynau chwarae rhad ac am ddim,
Bwrlwm! Byddwn yn cynnal sesiynau mewn lleoliadau
amrywiol o gwmpas y brifddinas a Bro Morgannwg am
gyfnod penodol.

Bydd ein cynllun Gofal yn rhedeg yn ysgolion
Treganna a Melin Gruffydd o ddydd Mawrth, 23
Gorffennaf gan gynnig gofal plant o 08:30 tan 17:30 am

£32 y dydd. Bydd Clwb Menter Caerdydd hefyd yn
cynnig gofal o 08:30 tan 16:30 yn Ysgol y Berllan Deg
am dair wythnos gynta'r gwyliau a'r gost yw £28 y
dydd.

Cewch hyd i fwy o fanylion am ein gweithgareddau
gwyliau ar y wefan neu ar y poster yng nghefn y
cylchgrawn.

https://mentercaerdydd.cymru/cy/plant-a-phobl-ifanc/
gweithgareddau-gwyliau

https://mentercaerdydd.cymru/cy/plant-a-phobl-ifanc/
gofal-plant

Wedi Tafwyl, bydd y rhan fwyaf o'n sesiynau a
chyrsiau rheolaidd i blant ac oedolion yn cymryd hoe
tan fis Medi ond bydd cyfarfodydd 'Cerdded a Chlonc'
ymhlith y rhai fydd yn parhau. Byddwn ni'n cwrdd ym
Mharc Bute ar brynhawn Llun, 22 Gorffennaf i gerdded
rhwng 14:00 a 15:30 ac ar nos Fawrth, 20 Awst, awn
am dro i Barc Gwledig Cosmeston, Penarth am 18:00.

Bydd criw Menter Caerdydd a Menter laith Bro
Morgannwg hefyd yn cynorthwyo ar stondin Mentrau
laith Cymru yn yr Eisteddfod Genedlaethol ym
Mhontypridd. Felly, os ydych chi'n ymweld a&'r Maes,
dewch draw i ddweud, 'Held!'

Gwefan: mentercaerdydd.cymru /
menterbromorgannwg.cymru

Facebook: @m.caerdydd / @MIBroMorgannwg
Instagram: @mentercaerdydd /
@menterbromorgannwg

E-bost / Ffén: post@mentercaerdydd.cymru /
029 2068 9888

Eisteddfod Genedlaethol Rhondda
Cynon Taf 2024

Adran Glasurol Cymdeithas
Cyn-fyfyrwyr Prifysgol Cymru

‘Y CLASURON

YM MRO'R EISTEDDFOD’

Detholiad personol — o gyfnod 'y
Rhufeinwyr hyd heddiw

Cyflwynydd: lolo Huw Jones,
Aberpennar

Mawrth 6°° Awst, 4.00 p.m.
Pabell y Cymdeithasau 1

Croeso cynnes i bawb

Erbyn i chi ddarllen y golofn hon bydd y Blaid Lafur
siwr o fod mewn grym ym Mhrydain am y pum
mlynedd nesa tra bydd y Blaid Doriaidd yn ceisio cael
trefn ar ei phlaid wedir llanastr yn ystod eu
teyrnasiad. Yma yng Nghymru mae’r sefyllfa yn y Bae
yn fregus ac anodd gwybod ar hyn o bryd pryd daw
sefydlogrwydd i'r Senedd yno. Ond un peth sy’n eitha
sicr a hynny ydy yn yr Etholiadau nesa ar gyfer y
Senedd etholir 96 o aelodau yn lle’r trigain presennol.

Yn ddiweddar treuliais i dridiau yn annisgwyl braidd
yn yr Ysbyty Athrofaol yng Nghaerdydd a rhaid i mi
ganmol y gofal a dderbyniais i tra yno a felly dydy’r
NHS ddim yn ddrwg i gyd a dim ond diolch sy gen i
fod yr NHS ar gael i bawb er gwaethaf gwendidau yn
y system.

Er bod Geraint Thomas y seiclwr enwog o
Gaerdydd yn 38 oed bellach mae e'n dal i serennu yn
ei gamp ac ar 6l dod yn ail yn y Ras Giro d’ltalia y
llynedd, daeth yn drydydd y tro hwn ac mae €'n
gobeithio cymryd rhan yn y Chwaraeon Olympaidd ym
Mharis a gorffen ei yrfa ddisglair drwy rasio yn y Tour
de France. Pob Iwc Geraint ac ymddeoliad hapus!
Wyt ti wedi rhoi Cymru ar y map!

Mae’r canwr pop poblogaidd Mike Peters 65 oed a
chynt o Brestatyn ond sy'n byw yn Niserth bellach
wedi bod yn brwydro yn erbyn liwcemia ers
blynyddoedd ond er gwaethaf popeth mae o'n dal ati i
ganu a chodi arian i ymchwil canser. Mae o'n Gymro
i'r carn ac er nad ydy o’n gwbl rugl ei Gymraeg mae o
wedi gofalu bod ei ddau fab yn derbyn addysg
Gymraeg yn Sir y Fflint.

Enillydd Can i Gymru eleni oedd Sara Davies sy
wedi bod yn athrawes yn Nhregaron ond daw o Hen
Golwyn yn wreiddiol ac ar un adeg buodd yn canu yng
Nghor Ysgol Glanaethwy. Mae’r gystadleuaeth Can i
Gymru yn hanner cant oed eleni a’r enillydd cyntaf
odd y gantores adnabyddus Margaret Williams. Aeth
Sara i gystadlu yn yr Wyl Ban Geltaidd yn Iwerddon
ac ar 6l ennill Can i Gymru enillodd yno hefyd! Mae
sébn fod nifer o bobl y byd canu pop Cymreig &
diddordeb mewn ceisio perswadio y Sbloet Eurovision
i dderbyn cystadleuydd o Gymru yn y gystadleuaeth
hon yn y dyfodol!

Eleni, dethlir genir cerddor a’r cyfansoddwr
athrylithgar William Mathias a gafodd ei eni ndl yn
1934 yn Hendy-gwyn-ar-Daf ar y ffin rhwng Sir Gar a
Sir Benfro. Bu’'n astudio ym Mhrifysgol Aberystwyth
cyn dod yn ddarlithydd cerdd ym Mangor yn 1959.
Yna, symud i Brifysgol Caeredin yn yr Alban yn 1968
cyn dychwelyd i Fangor fel Athro Cerdd yno rhwng
1970 a 1987. Un 0o’i hoff gyfansoddiadau odd ei
Concerto Telyn a gyfansoddodd yn 1970 ar gyfer y
telynor dawnus Osian Ellis i'w berfformio yng Ngwyl

Llandaf yn y ddinas.

Yn ddiweddar bues i'n darllen llyfryn o’r enw Bywyd
Moethus a Chalon Lan gan Sian Morgan Thomas sy'n
adrodd hanes ei thadcu a’i mamgu. Ganwyd ei thadcu
Morgan Davies ym Mhontardawe yn 1872 a ganed ei
mamgu Sarah Ann yn 1875 yn Hendy-gwyn-ar-Daf.
Datblygodd Morgan Davies yn Wr busnes
llwyddiannus ac ar 6l symud i Gaerdydd yn 1896 bu’'n
gweithio mewn sawl siop dillad cyn penderfynu mynd
ar ei liwt ei hun a daeth siopau Bon Marche yn
adnabyddus yn y ddinas. Buodd y teulu yn byw yn
“Bryn Coed” yng Nghyncoed a buon nhw’'n aelodau
ffyddlon yn y Tabernacl yn yr Ais ac mae eu
disgynyddion yn dal & chysylltiad &’r Tabernacl.
Mynnwch gopi. Mae’r hanes yn ddiddorol dros ben.

Tybed faint ohonoch sy'n gallu enwir saith dinas
yng Nghymru? Rhag ofn nad ydych chi’n gallu ateb y
cwestiwn dyma’r saith sef Caerdydd, Casnewydd,
Abertawe, Bangor, Llanelwy, Ty Ddewi a Wrecsam.
Rwan mae sbén bod tre Llanelli am geisio cael ei
chydnabod fel dinas i ychwanegu at y rhestr! Hi ydy
tref fwyaf Sir Gar hefo poblogaeth o 42,000 sy’n
debyg i rif poblogaeth Wrecsam. Ers i Wrecsam ennill
statws dinas mae hi wedi cael llawer o sylw ac yn
2025 cynhelir yr Eisteddfod Genedlaethol yno.

Ynys Manaw rhwng yr Alban ac lwerddon ydy'r
Wilad Geltaidd leiaf ac er i’r iaith Fanaweg farw o’r tir
ndl yn yr ugeinfed ganrif mae symudiad ar droed
bellach i geisio adfer yr iaith. Wrth lwc recordiwyd nifer
o siaradwyr olaf yr iaith a felly odd hi’n bosibl gwybod
sut i ynganu’r iaith, nid felly y Gernyweg a gollodd y
dydd nél yn y ddeunawfed ganrif. Yn &l y sén daeth
Cymro o'r enw John Phillips yn Esgob ar Fanaw yn
1605 a fo aeth ati i gyfieithu’r LIyfr Gweddi Cyffredin i’r
Fanaweg. Cynhelir nifer o weithgareddau a
dosbarthiadau dysgu'r iaith ar yr ynys heddiw i sicrhau
nad aiff yr iaith Geltaidd hon ar ddifancoll.

Dwy’i ddim wedi bod ar fy miwch sebon ieithyddol
yn y golofn hon ers amser rwan ond rhai wythnosau’'n
6l fe'm siomwyd wrth glywed un o ohebwyr BBC
Wales yn sén am broblemau stryd fawr TREEORCI yn
lle Treorci! Mae'n amlwg fod angen gwersi ynganu
enwau Cymraeg ein gwlad arno! Dwy’n siWwr byddai
Cennard Davies yr athro Cymraeg brwd ac
ymgyrchydd iaith sy’n byw yn Nhreorci ddim yn hapus
i glywed camynganu’r lle ac yntau erbyn hyn wedi ei
benodi yn Llywydd Anrhydeddus Eisteddfod
Genedlaethol Rhondda Cynon Taf ym Mhontypridd
ym mis Awst. Llongyfarchiadau iddo ac mae’n llawn
haeddu’r anrhydedd a ddaeth i’'w ran.

Tan y tro nesa daliwch i obeithio am haf gwerth
chweil!



Merched y Wawr

Bro Radur

Ar brynhawn digwmwl ar 6
Mehefin, aeth aelodau’r gangen
ar wibdaith i'r Bont-faen, Bro
Morgannwg. Roedd yn ddathliad
ar ddiwedd blwyddyn arall o
gymdeithasu.

Yn gyntaf cawsom ginio blasus
yng ngwesty poblogaidd The
Bear ar brif stryd y dref. Yn ail
aethom ar ymweliad & Gardd
Berlysiaur Bont-faen. Achlysur
arbennig yn ystod y cinio oedd
cyflwyno tlws pren a thystysgrif i
un o aelodaur gangen, Gwen
Emyr, am ennill gwobr gyntaf
cystadleuaeth yng nghylchgrawn
y mudiad, Y Wawr. Jén Dafis,
Swyddog Hyrwyddo/Datblygu
Canghennau, a drosglwyddodd y
wobr. Llongyfarchiadau gwresog
i Gwen ar ei llwyddiant.

Ar 8l hynny, a’r haul yn dal i'n
gwahodd, cerddodd y fintai ir
Ardd Berlysiau gerllaw sydd &'i
mynediad yn rhad ac am ddim.
Yno cawsom arlwy arall, gwledd
0o wybodaeth. Roedd sgwrs
Carys Whelan yn ddiddorol iawn
ac yn fwrlwm o hiwmor. Mae hi'n
weithwraig yn yr ardd ynghyd a
thim o wirfoddolwyr brwd.

Mae hanes yr ardd yn
unigryw. Cafodd ei hail-greu ar
safle a fu unwaith yn rhan o Hen
Neuadd y Bont-faen, cartref y
teulu Edmondes o’r ddeunawfed
i'r ugeinfed ganrif. Datblygwyd y
cynllun fel rhan o ddathliadau
pen-blwydd 750 derbyn siarter
bwrdeistref y Bont-faen. Mae yn
yr ardd amrywiaeth ysblennydd
o0 blanhigion a pherlysiau
meddyginiaethol a fyddai wedi
cael eu defnyddio’n
draddodiadol i drin afiechydon,
coginio a lliwio defnydd. Mae'n
nodweddiadol o erddi perlysiau’r
cyfnod, ac yn rhoi cip cyfareddol
i ni ar nodweddion llesol
planhigion

Rhannwyd yr ardd i wahanol
adrannau i gynrychioli'r moddion
hynafol a ddefnyddiwyd gan ein
cyndeidiau dros ganrifoedd
lawer yn ymestyn yn 6l i gyfnod
y Groegiaid cynnar. Esboniodd
Carys mai cyfuniad o
wybodaeth feddygol ac
ofergoeledd oedd wrth sail yr
hen gredoau ynghyd & dogn
helaeth o ddysg werinol a

etifeddwyd o genhedlaeth i genhedlaeth. Gwelir
enghreifftiau eraill o hen ddulliau’r oces a fu yng
Ngardd Fotaneg Genedlaethol Cymru, Llanarthne,
sy’n dathlu hanes Meddygon Myddfai.

Yng Ngardd Berlysiau’r Bont-faen mae
deuddeg dosbarth o blanhigion yr oedd
ein hynafiaid yn credu eu bod o gymorth
ar gyfer gwahanol gyflyrau corfforol.
Roedd yn hawdd gennym ryfeddu at y
planhigion amrywiol a’r cyfoeth o flodau
persawrus fel rhosynnau a lafant.

Profiad  hyfryd oedd crwydro’n
hamddenol o gwmpas yr ardd. A phleser
oedd y wibdaith ar ei hyd. Yr unig siom
oedd bod ein llywydd, Dr Eirian Dafydd,
yn anhwylus. Dymunir gwellhad buan iddi
gan ddiolch iddi am ei gwaith ardderchog
trwy’r flwyddyn.

Mary Nicholas

Mary Nicholas wrth fynedfa’r
ardd

EISTEDDFOR-




Dyn ar Dan
Martin Huws

Mae Gwasg y Bwthyn wedi cyhoeddi cyfrol o
farddoniaeth gyntaf Martin Huws o Gaerdydd. Martin
yw cadeirydd Pwyllgor Llenyddiaeth yr Eisteddfod
Genedlaethol ym Mhontypridd a’i ferch, Carys,
ffotograffydd proffesiynol yn Llundain, sy wedi tynnu'r
lluniau du a gwyn.

Dechreuodd Martin farddoni o ddifri yn 2016 pan
enillodd Gadair Gwyl Fawr Aberteifi ar Goron yn
Eisteddfod Rhys Thomas James Pantyfedwen yn
Llambed. ‘Ers hynny,
mae cerddi wedi ennill
mewn eisteddfodau
bach a mawr a rhain yw
hanner y gyfrol,’
meddai. Y gweddill yn
fras yw cerddi coffa,
cerddi am y Cymoedd a
cherddi am Gaerdydd.’

Mae'r cerddi mewn
mesurau rhydd a
chaeth. ‘Rwy'n hoff
iawn o'r wers rydd, yn
enwedig yr ymson
dramatig,’ meddai.
‘Darllenais i waith Carol
Ann Duffy a Glyn
Maxwell a sylweddoli

DY N AR DAR

SNV artin Huws

bod modd anelu at ddod yn nes at y gwirionedd drwy
wisgo masg, hynny yw esgus bod yn gymeriad arall.’

Mae Martin wedi dod yn ail yng Ngwobr Daniel
Owen a’r Fedal Ryddiaith yn y Genedlaethol ac wedi
ennill cystadleuaeth Dwy Fonolog Wrthgyferbyniol.

Dyma ragflas o'r gyfrol:

Haf hirfelyn tesog
2018

Yn llygad yr haul

fe freuddwydia’r dydd

wrth estyn ei chorff eboni wedi ei gaboli.

Yn ei hymyl, gorwedd ei thad &’i fresys a’i fochau llipa
ac eistedd ei chrwt bach, ei wyneb

yn deisen & gormod o eisin.

Gwena’r fam ar rai ag ymbrelo haul ffroenuchel,
y ddau sy’n traflyncu pob gair o nofelau arobryn
nes bod tro yng nghwt stori’r dydd,

y llanw’n dial

ar eu tywelion brodiog, porffor.

Yn y pen draw,

fe fydd y mér yn brathu’r arfordir bras,

yn gwledda heb gael ei wala

cyn i'r graig droi’n groen ac asgwrn,

cyn i'r hanner cylch euraidd

droi’n llinyn fel rhaff.

Fe faglwn ar lwybr y rhuthr am aur.

Fe godwyd ein tai ar dywod.

Un o'n haelodau fu'n sgwrsio yn ein cyfarfod mis
Mehefin ac yn rhannu peth o’i hanes. Ganwyd a
magwyd Elsbeth Edwards ym Methel Caernarfon, ei
thad yn chwarelwr a thyddynnwr ai mam yn
athrawes. Cafodd ei haddysg yn yr ysgol gynradd ac
ymlaen i'r Ysgol Ramadeg cyn mynd i'w hyfforddi fel
athrawes yng Ngholeg y Normal. Priododd a’r Parchg
Wyn Edwards ar 6l gorffen yn y coleg a mynd i
Birmingham lle ganwyd eu plentyn cyntaf, Nia.

Er mwyn i Nia gael bywyd Cymraeg symudodd y
teulu yn 6l i Gymru i Dregaron, lle magwyd Nia ai
brawd Trystan. Bur Parchg Wyn Edwards yn
Weinidog Capel Bwichgwynt ac Elsbeth yn athrawes
yn yr ardal. Buont yno am dros 30 mlynedd. Roeddent
yno adeg Operation Julie a phan fu dwy lofruddiaeth
yn yr ardal a phan ymwelodd Bill Clinton &r ardal i
bysgota gyda Moc Morgan. Ymwelodd Joe Tanner yr
astronaut ac ysgol Llanddewi Brefi i siarad gyda’r
plant ar 61 derbyn Ilythyron ganddynt.

Oherwydd amgylchiadau teuluol symudodd vy
ddau i Gaerdydd i fod yn gefn i Nia ar teulu ac yng
Nghaerdydd mae Trystan a’i deulu yn byw hefyd.
Dywedodd Elsbeth nad oes neb yn dlawd os nad
ydych yn brin o bobl a bod cwmni yn bwysig iawn iddi.
| orffen y flwyddyn mwyhawyd te mefus a chynhaliwyd
cyfarfod o’r pwyllgor i drafod cyfarfodydd y flwyddyn
nesaf.

Bydd Aelwyd Hamdden yn cyfarfod ym Methel

Rhiwbeina ar fore Mercher Medi 18fed am 11 y bore,
pan fydd cyfarfod cyffredinol blynyddol ac hefyd cawn
sgwrs gan Elisabeth Gilpin, un o’n haelodau. Croeso i
aelodau newydd. Cysyltwch & Beth Killen,
ysgrifennydd am fwy o fanylion: 02920566508

Beth Killen (ysgrifennydd), Elsbeth Edwards
a Mair Morgan (llywydd)




Mwy o fanciau bwyd ym Mhrydain
na McDonald’s

Dyna’r ffaith syfrdanol ddysges i yn ddiweddar mewn
cyfarfod gyda Banc Bwyd Caerdydd.

Bydd sawl un ohonoch wedi gweld pobl yn cysgu
ar y stryd yng nghanol ein prifddinas. Yn ogystal a
phobl sydd heb unrhyw lety mae ‘na eraill sy’'n cael
anhawster i ddal dau ben llinyn ynghyd ac yn dibynnu
ar y banc bwyd neu elusennau lleol.

Wrth i chi ddod ar draws pobl anghenus fel hyn a
ydych chi wedi gofyn i chi eich hun ‘Beth alla i
wneud?’ Dyna’r cwestiwn a ofynwyd i aelodau Capel y
Tabernacl yn yr Ais, Mae’r capel, wrth gwrs, gyda
chefnogaeth eglwysi Cymraeg eraill y ddinas aii
chyffiniau wedi bod yn darparu te ir digartref ers
degawdau.

Lansiwyd y Ganolfan Glyd rhyw flwyddyn yn &l
bellach gan ddibynnu eto ar wirfoddolwyr o'r
eglwysi Cymraeg. Mae’n rhan o rwydwaith
‘Warm Spaces’ Cyngor Caerdydd ac yn rhan
annatod bellach o'r gwasanaeth i'r anghenus
yng nghanol y Ddinas. Darperir prydau poeth
pob dydd Mercher (12-2) a dydd Sul (2-4 vy
prynhawn) a brechdanau, te a choffi ar fore
Sadwrn (10-12).

Diolch i berchennog ty bwyta lleol (sydd am
fod yn anhysbys) nid oes rhaid coginio dim.
Daw’r bwyd o’r ty bwyta a dim ond ei weini sydd
raid.

Ar y dechrau roedd rhyw 12-20 o bobl yn dod,
Erbyn hyn mae’r niferoedd rhwng 30-50 yn
gyson. Ydyn ni'n gallu datrys y problemau sydd
wedi peri i gymaint alw mewn — nac ydym, Ond o
leiaf mae ‘na loches dros dro a chyfle am sgwrs
gyfeillgar. Mae dillad sych ar gael, eto trwy

garedigrwydd yr eglwysi.

Gyda chynnydd yn y niferoedd mae gwir angen
bellach am fwy o wirfoddolwyr yn arbennig rhai iau.
Mae hyfforddiant ar gael i baratoi unrhyw un sydd am
wirfoddoli.

Os oes na arwyddair ar gyfer y Ganolfan efallai taw
‘na fernwch fel na’ch farner yw’r moto hwnnw. Mae
rhai o’n mynychwyr cyson yn bobl fel chi a fi a fu
unwaith & chartref cysurus, & pherthynas dwymgalon,
& swydd gyfrifol. Fel y dywedodd un o’n selogion
wrthyf yn ddiweddar ‘My life wasn’t meant to be like
this.’

Os hoffech chi wirfoddoli gyda’r Ganolfan Glyd
cysylltwch 0s gwelwch yn dda a fi
(leightonann@btinternet.com) neu Iwan
(iwanrhysmorris@gmail.com).

Gallwch fe allwch chi wneud gwahaniaeth.

Ann Beynon

Canu a chodi arian
ar lannau Cynon

Cyn ymweld ag Eisteddfod Rhondda Cynon Taf 2024,
hoffech chi ddod i adnabod un ©’i chymoedd yn well?
Os felly, byddwn yn eich annog i brynu Canu ar
Lannau Cynon®, cyfrol o gerddi gan David Leslie
Davies, un sy'n enedigol o Gwmaman, Aberdar, sydd
wedi byw yn y cwm gydol ei oes ac sydd wedi
cyfrannu’n ddiflino at y bywyd diwylliannol yno, ac yn
parhau i wneud.

Mae'r gyfrol yn gyflwyniad heb ei ail i'r cwm, ei
chymeriadau, ei gweithgarwch a’i hanes. Cewch gyfle i
ddod i adnabod unigolion o'r cwm sy’n cael eu coffau’n
hael am eu cyfeillgarwch, eu hymroddiad, eu
hysgolheictod neu, yn achos rhai, am fyw eu ffydd.
Cerddi o werthfawrogiad am batrwm a chyfraniad
unigolion a sefydliadau sy'n hybu addysg a thwf yr iaith
Gymraeg yn y cwm yw eraill. Adlewyrchir cyfoeth
diwylliannol y cwm yn y cerddi cyfarch i siaradwyr
gwadd Cymdeithas y Cymrodorion, ac er bod perygl y
gallai cerddi cyfarch o'r math fod yn debyg i'w gilydd,
mae personoliaethau gwahanol y cymeriadau yn
disgleirio drwyddynt. Mae’r mynegiant yn y cerddi
cyfarch ar enedigaeth plentyn yn dyner a’r delweddau

yn y cerddi niferus i'w gymar, Jill, yn drawiadol ac yn
llawn cyffyrddiadau hyfryd.

Pyllau glo, tipiau wast, pentrefi tlawd, amodau
gwaith echrydus y coliers, undebau a chapeli — dyna
rai or pethau a gysylitwn &r cymoedd, ond vy
newidiadau mawr a fu ym mywyd cymuned lofaol Cwm
Cynon sy'n cael sylw’r bardd. Ceir cerddi sy’n disgrifio
tristwch gweld safle hen lofa yn cael ei chlirio, neuadd
y gweithwyr (a wasanaethodd gymuned a fu’'n awchu
am ddihangfa a dysg) yn cael ei gosod ar werth, a
chapel lle caed crefydda o’r radd flaenaf yn cau ei
ddrysau. Ond yn fwy ingol na dim yw’r cerddi am Aber-
fan, gan gynnwys un am y profiad dirdynnol o ymweld
&'r fynwent adeg hanner canmlwyddiant y drychineb.

Cwm hardd yw Cwm Cynon eto heddiw, fel y
disgrifia’r bardd yn ei gerddi natur godidog. Lle braf i
ddathlu byw. Beth am fynd yno?

* Mae’r gyfrol ar werth am £6.95 a thrwy haelioni’r
awdur, bydd pob ceiniog yn mynd i Eisteddfod
Genedlaethol Rhondda Cynon Taf (cronfa Cwm
Cynon). | sicrhau copi or gyfrol, cysylltwch yn
uniongyrchol &r awdur (dldaman5@gmail) neu &
clochdar@gmail.com

Mair Treharne


mailto:leightonann@btinternet.com
mailto:iwanrhysmorris@gmail.com

Ysgol y Berllan Deg

Pencampwyr Cystadleuaeth Lego 2024
Llongyfarchiadau i chwe disgybl o Flwyddyn 6 wnaeth
gystadlu yng nghystadleuaeth Lego 2024. Dangoswyd
sgiliau cyd-weithio, trafod a datrys problemau
penigamp gan bob un ohonynt gan lwyddo i guror
gwrthwynebwyr. Da iawn chi.

Llongyfarchiadau mawr hefyd i ddisgyblion Blwyddyn
2 wnaeth gystadlu yn y Rhaglen Peirianwyr Ifanc
‘Primary Engineers Programme’ a daeth dau o'r
disgyblion yn ail am eu cynllun.

Codi arian i Ganolfan Cancr Felindre

Dydd Mercher Mehefin 12, gwahoddwyd teulu a
ffrindiau i'r ysgol i fore coffi yn neuadd yr ysgol er cof
am Mrs Storm McBean, cynorthwywraig a fu'n
gweithio yn yr ysgol am 15 mlynedd. Canodd plant y
dosbarthiadau derbyn a bun gyfle hyfryd i hel
atgofion. Fel rhan or diwrnod, bu pob disgybl yn
brysur yn cymryd rhan mewn ras noddedig. Codwyd
bron i £3,000 a fydd yn mynd i Ganolfan Gancr
Felindre ac i brynu mainc borffor, sef hoff liw Mrs
Storm McBean, a choeden lelog, fel atgof barhaol
ohoni yn yr ysgol. Diolch enfawr i bawb sydd wedi
cyfrannu.

Mabolgampau

Cafwyd dau fore o gystadlu brwd gydag amrywiaeth o
gystadlaethau. Llongyfarchiadau i dim Tawe
am ddod yn fuddugol ym mabolgampau derbyn,
blwyddyn 1 a blwyddyn 2 ac i dim Tywi am ddod yn
fuddugol ym mabolgampau blynyddoedd 3 — 6.
Ymweliad gan riant

Bu Blwyddyn 6 yn ffodus iawn i gael gweithdy celf gan
riant talentog iawn sydd yn artist proffesiynol. Daeth yr
artist Mrs Rachel Rasmussen i gynnal gweithdy
gyda’n disgyblion gan annog eu creadigrwydd a’u

hysbrydoli i greu darn o gelf o Fae Caerdydd. Créwyd
darnau o gelf o’r safon uchaf gan ein disgyblion.
Hoffwn ddiolch yn fawr iawn i Mrs Rasmussen am roi
ei hamser ac am rannu ei harbenigedd gyda’r
disgyblion.

Gwobr Aur y Siarter laith

Llongyfarchiadau i bawb am Iwyddo i gael gwobr aur y
Siarter laith ac yn arbennig i'r Dreigiau am eu gwaith
caled.

Merched y Wawr

Caerdydd

Daeth ein rhaglen am y tymor i ben ar 13 Mehefin gyda
chyfarfod cymdeithasgar yn Ystafell De’r Honeybee yn
Llanisien. Rydym wedi mwynhau cyfres ddifyr ac
amrywiol o sgyrsiau eleni (diolch i drefnydd y rhaglen,
Shan Morgan, a gwaith diwyd y Cadeirydd a'r
Pwyllgor) ac roedd y cyfle hwn i'r aelodau gymdeithasu
dros de prynhawn blasus yn ffordd briodol o gloi

L

digwyddiadau’r flwyddyn. Wedi'r wledd aeth y griwp i Hydref 7 o’r gloch yr hwyr, Tachwedd, Rhagfyr, lonawr,

Eglwys Llanisien gerllaw a
chael sgwrs ddiddorol am
hanes yr eglwys a’r ardal.

Yn dilyn cais ac yna
trafodaeth, byddwn yn
newid rhai o’'n cyfarfodydd
y flwyddyn nesaf. Mae'r
nosweithiau yn anodd iawn
i rai yn ystod y gaeaf, yn
enwedig rhai mor wlyb fel
rydyn newydd gael. Felly y
penderfyniad oedd Medi a

Chwefror 2.30 y prynhawn,
Mawrth, Ebrill, Mai, Mehefin 7
or gloch yr hwyr. Bydd vy
cyfarfodydd yn yr un lleoliad,
Eglwys y Methodistiaid, Cilgant
Westminster, Cyncoed.
Byddem yn falch iawn o
groesawu aelodau newydd, yn
siaradwyr Cymraeg neun
ddysgwyr, i'n cyfarfodydd.

Joy Davies



Siaradwyr Cymraeg Newydd ‘

Pwy fydd Dysgwr y
Fiwddyw eleni

Paperweight

Yma yn Paperweight, 22, Wellfield Road, Y Rhath,
Caerdydd CF24 3PB, rydym yn falch iawn or dewis
eang o gardiau ac anrhegion Cymraeg a Chymreig
rydym yn eu gwerthu. Mae'n bleser cael gwerthu
cardiau Cymraeg ac rydym wrth ein boddau yn
cefnogi siaradwyr Cymraeg yn ein cymuned.

Rydym yn cael tipyn o ganmoliaeth am y dewis o
gardiau sydd gennym — amrywiaeth o gardiau
Penblwydd Hapus — lluniau, darluniau chwaethus ac
artistig, cardiau modern a doniol, gan gynnwys
cardiau oedran penodol. Rydym hefyd yn darparu
cardiau ar gyfer pob achlysur — genedigaeth, cartref
newydd, llongyfarchiadau, diolch, pob hwyl, priodas,
brysia wella a chydymdeimlad.

Rydym hefyd yn gwerthu cardiau gan artistiaid lleol
a lluniau o Gaerdydd a Chymru.

Mae Paperweight yn cynnig gwasanaeth cyfeillgar
a does dim yn ormod o drafferth i ni. Rydym yn
mwynhau gweld ein cwsmeriaid rheolaidd sy'n siarad
Cymraeg ac yn barod i dderbyn unrhyw syniadau all
wella ein darpariaeth Cymraeg. Cofiwch ein bod yn
darparu cardiau tymhorol o Santes Dwynwen hyd at y
Nadolig.

Felly dewch draw i'n gweld rhywbryd ac fe gewch
groeso cynnes.

Diolch!
Pobl Paperweight

Wel, diolch i Paperweight am anfon gair. Erbyn hyn
mae Gwenda Lewis yn gweithio yna'’n rhan amser.
Rwy'n sylwi bod Gwenda yn gwisgo bathodyn felly
manteisiwch ar bob cyfle i dderbyn gwasanaeth
Cymraeg a sgwrsio gyda hi yn Gymraeg.

Mae Paperweight yn un o ddeg siop neu gaffi sy'n

Gwilym Dafydd

gwerthu'r Dinesydd. Gwelir rhestr yn eu henwi ar

waelod tudalen rhif dau. Rydym yn amlwg yn
ddiolchgar i'r deg am werthu copiau ar ein rhan tua
deg gwaith pob blwyddyn. Digwyddais alw yn
ddiweddar ar y diwrnod roedd siop Cant a Mil yn
dathlu pen blwydd rhif 10. Yn sicr mae mwy o le yny
siop newydd — wedi symud dros y ffordd o rif 100 i 11
Heol Yr Eglwys Newydd neu Whitchurch Road.
Siopau eraill sy'n gwerthu’r Dinesydd ac wedi ennill
gwobrau yn y cyfnod diweddar yw siop Caban ym
Mhontcanna a Griffin Books ym Mhenarth -
llongyfarchiadau!

Rydw i bellach wedi bod yn galw yn y siopau a
chopiau o’r Dinesydd ers mis Ebrill 2017. Yno mae
pawb yn groesawgar a diolch am eich cymorth. Rhai
blynyddoedd yn 6l, rwy’'n cofio tynnu lluniau o’r deg
siop — rhyw fis ceisiaf berswadio’r cysodydd i'w
cynnwys ar un dudalen pan fydd gofod yn caniatau!

Oes diddordeb gyda chi mewn ystadegau? Cyn
dyfodiad cyfnod blin Covid-19 roeddwn yn gadael tua
150 copi yn y siopau a’r gwerthiant misol tua 120
copi. Erbyn hyn rwy'n gadael tua 90-100 copi a’r
gwerthiant misol arferol yn amrywio rhwng 70-80.
Ymddengys nad yw codi pris copi caled o £1.20 i
£1.50 wedi effeithio fawr ddim ar y gwerthiant misol.
Ble arall fedrwn ni werthu copiau? Os oes syniadau
gyda chi yna croeso i chi anfon gair at
eirianagwilym@gmail.com

Pwy fydd Dysgwr y Flwyddyn 20247

Dyna oedd cwestiwn agoriadol Cadi Dafydd mewn
ysgrif ddiddorol iawn yn y cylchgrawn wythnosol
GOLWG (27 Mehefin). Nodais gyda diddordeb bod
gan dri o'r pedwar ymgeisydd sydd wedi llwyddo i
gyrraedd y rownd derfynol, gysylltiadau & Chaerdydd.

Wele Elinor Staniforth a fagwyd ar aelwyd ddi-
Gymraeg yng Nghaerdydd ac wedi dechrau dysgu
Cymraeg tua phedair blynedd yn él. Ac un arall yw
Alanna Pennar-Macfarlane sy’n Albanes ond bellach
yn byw yng Nghaerdydd. Mae Antwn Owen-Hicks yn
byw ym mhentref Sirhywi ger Tredegar a Joshua
Morgan hefyd yn byw yng Nghaerdydd ac yn athro ym
Merthyr Tudful. Mae'r pedwar yn enwau newydd i fi a
phob Iwc i chi gyd yn y gystadleuaeth.

Os digwydd i chi ddarllen yma yna mae croeso
cynnes i chi ysgrifennu paragraff — efallai y byddwch
yma yn rhifyn mis Medi! Efallai cawn sgwrs fach yn yr
Eisteddfod ym Mhontypridd ym Maes D neu babell y
Dysgwyr! Mae’n debyg bod 45 wedi cystadlu eleni a
phob hwyl i bawb ar eich llwyddiant hyd yn hyn ar y
daith ieithyddol.


mailto:eirianagwilym@gmail.com

Pobol y Rhigwm

Fel arfer, fe fydda i’'n bwrpasol yn annog cynildeb — un
o’r technegau barddol cryfaf — yn y gystadleuaeth hon,
drwy gyfyngu’r mesur gosodedig i bedair llinell. Yn
aml, y gallu i ddweud, neu i gyfleu rhywbeth mewn
ychydig eiriau, sy’'n creu barddoniaeth. Fodd bynnag,
yn yr un modd ag y mae’r cywydd a’r delyneg yn
eistedd ymhlith tasgau byrion y Talwrn, rwy'n gweld
gwerth ymestyn y paramedrau i rigymwyr y Dinesydd
o bryd i'w gilydd, a pha well adeg i ofyn am gerddi
mwy trwchus nag ar drothwy'r hyn fydd yn Eisteddfod
leol, i bob pwrpas, i ddarllenwyr y papur bro hwn?
Cofiwch, dyw ‘mwy trwchus’ ddim yn golygu ‘llai
cynnil’, hefyd, ond llwyddodd y pum ymgais a ddaeth i
fewnflwch y beirniad osgoi gormod dweud mewn
llinellau llanw. Mae pob ymgais wedi gwneud
cyfiawnder & Phontypridd, ac yn haeddu cael sylw ym
mhabell Ién y papur hwn.

Ar Gomin Pont — y — ty-Pridd
Ym maen chwyf Pontypridd
Cewri’r Orsedd a fu

Ein hanrhydeddu ni

Melys ydyw cywair

Ein telynau glan

Hen bont William Edwards
Thri chynnig i Gymro Ymlan.

Dr William Price

Cerdd uniongyrchol ond afaelgar sydd gan Dr
William Price, sy'n llwyddo i adleisio’r bri a berthynai
i'r gWwr sy'n destun y ffugenw! Mae hi'’n fawlgan
danbaid i dre’r Eisteddfod, mewn gwirionedd, ac wedi
llwyddo i wasgu cymaint o ddelweddau perthnasol i
ychydig linellau, heb ddibynnu ar yr hyn syn rhy
amlwg, chwaith. Does dim angen treiglad ar
ddechrau’r llinell glo, ond oni bai am hynny, diolch i Dr
William Price am uno hanes cyfoethog Pontypridd
gyda’r Brifwyl gyfredol, Hosanna! pér Hosanna!

Eisteddfod Rhondda Cynon Taf

Ym Mhontypridd mae marchnad,
Ym Mhontypridd mae 'mwriad,
Ym Mhontypridd mae ardal werdd
Sy'n safle i aduniad;

Dewch yno'n llu

Yn sain y gan

| gyrchfan ein gwareiddiad.

Hen Wilad fy Nhadau

Mae yma fydryddiaeth drawiadol a neilltuol i gerdd
dra llwyddiannus Hen Wiad fy Nhadau (y ffugenw'n
berthnasol iawn yng nghyd-destun Pontypridd. Dydw i
ddim yn gwybod p'un ai i'w darllen fel emyn neu
delyneg, mewn gwirionedd! Na, mae tinc delynegol
yng ngwir draddodiad y mesur yma, ac mae'n cydio.
Mae dewis gofalus iawn o eiriau i gyfleu hanfod y fro
(‘ardal werdd sy’'n safle i aduniad’), ac mae ailadrodd
‘Pontypridd’ yn y dair llinell gyntaf yn effeithiol. Mae’r
gerdd yn llwyddo i bortreadu’r dre fel lle gwaraidd a
fydd yn gwarchod traddodiadau’r Brifwyl — hoffais y
dair llinell glo yn enwedig. Dyma gerdd o safon syn
estyn croeso teilwng i Eisteddfod drefol 2024.

Y cynganeddwyr sy'n cyrraedd y brig y tro hwn —
cefais fy mhlesio’'n fawr gan y ddau gywydd a’r hir-a-
thoddaid gan gystadleuwyr sydd & gafael gadarn ar eu
crefft.

Arwyr Ynys Angharad

A’u halaw hwy’n anthem gwlad
Yn cymell llif i'r cymoedd —

Yn bla fydd uchel eu bloedd!
Dewch o raid a dewch ar ras
I’'n tirwedd o dai teras —

| Glwb y Bont a Phonty,

| rocio’n Awst drwy’n parc ni!

Alright byt

Cywydd solet sydd gan Alright byt (cydnabyddiaeth
o lafar gwlad y Cymoedd, wrth gwrs!). Mae hwn yn
gynganeddwr hyderus &a’r gallu i fathu trawiadau
gwreiddiol a naturiol — does ’na’r un gwall yma. Wrth
ystyried safon y tri ar y brig, mae’n rhaid hollti blew!
Mae llinellau 4 a 5 fymryn yn fwy gwan na gweddill y
cywydd. Dydw i ddim yn teimlo bod ‘pla’ yn air cwbwl
berthnasol yn llinell pedwar, oni bai am y ffaith ei fod,
o’i dreiglo, yn cynganeddu & ‘bloedd’! Mae ‘o raid’ yn
ymadrodd rhy gyfleus, wedyn, yn llinell 5! Fodd
bynnag, hollti blew yw hynny, mae hwn yn gywydd o
safon, hoffais y llinell ‘i'n tirwedd o dai teras’ yn fawr,
ac mae’r gwpled clo yn wych. Da iawn wir, Alright byt.

| uno dros dro &'r ffrwd o’r straeon

am haearn a dur a glowyr glewion,
anturia holl wlad beirdd a chantorion,
llif go newydd, llef fyw o ganeuon.

Fel dwr crisial i'r galon — rhag syched,
daw'r rhodd o yfed o wau'r ddwy afon.

Aber

Mae gan Aber y gallu i saernio hir-a-thoddaid
llwyddiannus. Dy’'n nhw ddim yn bethe hawdd i'w
gwneud! Dyma gystadleuydd arall sy’n siwr o’i grefft,
ac mae yma linellau decsill gwirioneddol drawiadol.
Mae naratif yr hir-a-thoddaid yn gydlynol ac yn rhugl,
gan asio treftadaeth hen faes glofaol & chyffro cynnal
y Brifwyl yno eleni, drwy gyfrwng llif y ffrwd i’r afon.
Ardderchog, Aber. Yr uchafbwyntiau yw llinell 2, sy’n
ficrocosm o fro'r gweithfeydd ar gynghanedd Sain, a’r
llinell glo ragorol, sy'n cyfleu afon Rhondda ac afon
Taf fel rhyw fath o werddon i ddiwallu syched hen fro
ddiwydiannol & diwylliant yr oes gyfredol, a hynny
mewn llinell Groes o gyswllt. Maddeuwch imi, Aber,
ond mae’n rhaid i fi dynnu sylw at y ffaith fod yr
orffwysfa fymryn yn rhy gynnar yn llinell 3, mewn llinell
ddecsill byddai’n syrthio lawer yn fwy naturiol ar 6l
‘wlad’. Fodd bynnag, modd o hollti blew yw hynny, eto,
gan fod un ymgeisydd ar 6l. Wrth unrhyw linyn mesuir,
mae Aber yn haeddu canmoliaeth gref.

Da'r pyllau ‘di cau mae’r cwm
Yn encil i'r di-incwm —

Er rhythu ar ddadrithiad

Mae rhai'n parhau i hau’r had
A gwén — peri trwy eu gwaith —
I'r heulwen wawrio eilwaith,

Fel bod hen fro’'n deffro’n dan —
| gyfarch Cymru gyfan!

Helen Prosser

Nawrte, wn i ddim ai yr Helen Prosser sy buai'r
cywydd hwn! Os nad, fe all Cadeirydd Pwyllgor
Gwaith Eisteddfod Rhondda Cynon Taf gysgu’'n dawel
gan wybod nad yw ei henw wedi’'i ddefnyddio’n ofer!
Dyma gywydd gwych, a’r union beth ro’n i wedi
gobeithio amdano y tro hwn. Mae’r mynegiant yn
rhwydd ac yn hygyrch — digon anodd yw cyflawni
hynny ar gynghanedd. Mewn wyth llinell, mae’r awdur



wedi ein tywys o ddirywiad y fro él-ddiwydiannol (mae
‘vn encil ir di-incwm’ yn drawiad a hanner), ir
adfywiad cymunedol a diwylliannol, a'r gobaith sydd
yno ar drothwy'r Eisteddfod. Dyma deyrnged weddus
iawn i'r rheini sydd wedi dyfalbarhau ‘i hau'r had’ yn
wyneb caledi dygn, ‘fel bod hen fro'n deffro'n dan’ —
delweddu rhagorol. Mae'r angerdd yn amlwg yn y
cywydd hwn, mae yma farddoniaeth, heb os. Dyma
gynnig tra llwyddiannus gan gynganeddwr — a
chywyddwr — o safon. Os nad yw e eisoes wedi
gwneud, dyma ei annog i anelu am Iwyfannau
llenyddol tebyg ir rheini fydd ym Mharc Ynys
Angharad ym mis Awst.

Mae yna ryw newydd-deb yn dal i berthyn i’'r syniad
o gynnal Eisteddfod drefol, ac ym marn y beirniad,
mae hi'n bwysig iawn fod y rheini ohonom ni sy'n
hanu o'r Fro Gymreig yn cofleidio hynny, ac yn annog
mynd &r Eisteddfod a’i diwylliant i ardaloedd &lI-
ddiwydiannol y de-ddwyrain. Diolch yn fawr i'r pum

cystadleuydd y tro hwn am ategu hynny gyda cherddi
mor berthnasol.

Enillydd Pobol y Rhigwm
Alun Tobias, Caerdydd

Cystadleuaeth mis Medi

Limrig yn cynnwys y llinell:
Fe glywais am haf bach Mihangel

Aron Pritchard

Anfonwch eich cynigion erbyn 25 Awst at:
eirianagwilym@gmail.com
Gwobr: Tocyn llyfr: £10

Ysgol Bro Morgannwg

Eisteddfod yr Urdd

Cafwyd wythnos lwyddiannus iawn yn Eisteddfod yr
Urdd, Meifod lle bu dros 150 o ddisgyblion Cynradd ac
Uwchradd yn cystadlu mewn 21 o gystadlaethau
rhwng dydd Llun a dydd Sadwrn. Diolch yn fawr iawn i
bawb fu'n rhan o'r tim o staff wnaeth hi'n bosib inni
gynnig y profiadau gwerthfawr hyn i'n disgyblion, yn
hyfforddwyr, yn yrwyr bysiau mini ac yn gefnogwyr
brwd.

Dyma rhestr lawn o'r canlyniadau dros yr wythnos. Da
iawn i bob un ohonoch fu'n cystadlu.

1af Unawd Gitér BI7-9 - Eleanor Baker Bl 9

1af Ensemble Offerynnol Bl 7-9

1af Cyfansoddi Cerddoriaeth - Idris Glyn Jones Bl 9
1af Grwp Dawnsio AmI-Gyfrwng

1af Unawd Bechgyn BI 10-13 - Logan Burrows Bl 12
2il Grwp Dawnsio Creadigol dan 19

2il unawd Gitéar BI10 -13 - Stefanie Maurer Bl 12

2il Cor SATB

3ydd Ensemble Lleisiol Bl 10-13

3ydd Traethawd Meddygol Prifysgol Bangor- Erin
Thomas Bl 12

| ategu at y restr yma fe enillodd Logan Burrows
Ysgoloriaeth  Unawdydd mwyaf addawol yr

P 4

Eisteddfod sy'n dipyn o gamp, llongyfarchiadau mawr
i ti Logan! Ymlaen a ni i'r eisteddfod Dur a Mér ym
mharc Margam yn 2025!

Cemeg

Unwaith eto cafwyd croeso hyfryd i'n disgyblion
Cemeg i Labordai gwych prifysgol Abertawe. Yn
gyntaf bu criw BI13 draw i ymarfer technegau ymholi
ac arbrofi cyn eu harholiad ymarferol fis Mai. Cyfle
arbennig i gael defnyddio labordai newydd ac offer
penigamp yn ogystal a chael cyfle i siarad a thrafod
dyfodol mewn maes tebyg gyda’r myfyrwyr yno.
Gwobr Dug Caeredin

Diolch i Mr James Evans am drefnu sawl trip gwych i
ddisgyblion Blwyddyn 9 nd6l ym mis Ebrill a mis Mai.
Yn gyntaf bu'r disgyblion yn ymarfer gyda thaith
gerdded o Lanilltud Fawr i’r Barri. Yna fe aethant ati i
gwblhau alldaith gymwysedig i lawr yn ardal hardd y
Gwyr. Dros y penwythnos roedd rhaid i’r disgyblion
weithio mewn timoedd i gwblhau taith gerdded o
Lanarthbodu (Pennard) i Rhosilli. Cafwyd amrywiaeth
enfawr o ran y tywydd, a oedd yn her ychwanegol!
Roedd yn newid o haul braf i storm o fellt a tharanau o
fewn un dydd! Bu'r disgyblion yn wych ymhob
hinsawdd wrth iddynt frwydro ymlaen i orffen eu taith.
Y sialens nesaf oedd codi pabell a choginio ar stof
fach cyn i bawb ymuno mewn gém bél-droed ar y
caeau. Cafwyd diweddglo godidog yn Rhosilli i gloi
penwythnos llawn hwyl a phrofiadau gwych.

Llys a Llan

Colofw sy’'w crwydro-aw hyd

meysydd Uén, crefydd o hanes

yng Nghaerdydd o'r Fro-

Yr Athro E. Wyn James W

Anna Waring, lolo Morganwg, a Chrynwyr Castell-
nedd a Chernyw (Rhan 6)

Yn yr erthygl ddiwethaf yn y gyfres hon, rhoddwyd
sylw i Peter Price (1739-1821) a’i wraig, Anna
Tregelles (1759-1846), Crynwyr a symudodd gyda’u
plant o ardal Aberfala (Falmouth) yng Nghernyw i
ardal Castell-nedd ar ddechrau’r 19eg ganrif, pan
ddaeth Peter Price yn rheolwr Gwaith Haearn
Mynachlog Nedd. Fel y nodwyd y tro diwethaf,
cyfranasant hwy a'u teulu (agos ac estynedig) yn
arwyddocaol iawn i fyd masnach a diwydiant, a hefyd
yn ddiwylliannol ac yn ddyngarol. Felly, cyn gorffen y
gyfres hon, mae’n werth oedi gyda rhai eraill o’r teulu,
ac nid lleiaf gydag un o feibion Peter ac Anna, sef
Joseph Tregelles Price (1784—1854).

Dilynodd Joseph ei dad yn rheolwr Gwaith Haearn
Mynachlog Nedd yn 1818 ac aros yn gyfarwyddwr y
cwmni hyd ei farw'n ddibriod ddydd Nadolig 1854.
Wedi i Peter Price ddod yn rheolwr y gwaith haearn yn
1801, ymestynnodd y gweithgarwch ym Mynachlog
Nedd i gynnwys nid yn unig gynhyrchu haearn ond
hefyd wneud pob math o offer a pheiriannau yn
ogystal; a gwelwyd Joseph yn adeiladu ar waith
arloesol ei dad, gan gynyddu’'n arwyddocaol rychwant
a nifer y peiriannau ager ar nwyddau a gynhyrchid
ganddynt. Cam pwysig yn 1829 oedd dechrau
gwneud trenau stém, ac yno yn 1842 y gwnaed y
llong haearn gyntaf yng Nghymru.

Mabwysiadwyd ganddynt y datblygiadau
diweddaraf ym myd gwyddoniaeth a thechnoleg.
Roedd Joseph, er enghraifft, yn un o noddwyr y
‘British Association for the Advancement of Science’,
a chyhoeddai eitemau yn
nhrafodion blynyddol y
gymdeithas honno. Ac o dan
arweiniad Peter a Joseph Price
roedd ansawdd cynnyrch
Gwaith Haearn  Mynachlog
Nedd mor uchel nes ennill bri
rhyngwladol a marchnadoedd
mewn llawer rhan o'r byd.

Gwrthwynebai Joseph Price
ffurfio undebau llafur, ond fe’i
hystyrid, fel ei dad o'i flaen, yn
gyflogwr gyda’r tecaf a mwyaf
egwyddorol, a lles y gweithwyr
yn uchel ar ei agenda. Er
enghraifft, bu Peter a Joseph
Price il dau yn frwd dros
ddarparu addysg rad ar gyfer
plant eu gweithwyr, ac roeddynt

yn erbyn y gyfundrefn ‘drwco’ (neu ‘gyfnewid’), lle y
telid cyflogau gweithwyr trwy docynnau i'w cyfnewid
am nwyddau yn siop y cyflogwr (y ‘tommy shop’).

Er ei wrthwynebiad i undebau llafur, ymdrechodd
Joseph Price yn galed i geisio cael yr awdurdodau
gwladol i beidio & dienyddio Dic Penderyn, a oedd
wedi ei gyhuddo o drywanu milwr yn ei goes adeg
gwrthryfel y gweithwyr ym Merthyr yn 1831. Ar sail ei
ymchwil fanwl it achos, roedd Joseph yn
argyhoeddedig fod Dic yn ddieuog; ond hefyd, fel
llawer Crynwr arall, gwrthwynebai ar egwyddor
weinyddu’r gosb eithaf.

Ceisiodd Joseph ei orau hefyd i hyrwyddo cytgord
cymdeithasol, a hynny mewn cyfnod pan welwyd
tensiynau a therfysgu ar gynnydd arwyddocaol yng
Nghymru. Ymddengys, er enghraifft, iddo lwyddo i
berswadio rhai o gefnogwyr y Siartwyr (gan gynnwys,
o bosibl, y cymeriad hynod hwnnw, Dr William Price) i
beidio ag ymuno yn yr ymosodiad ar Gasnewydd yn
Nhachwedd 1839. Adeg Helyntion Beca, wedyn, aeth
Joseph a'i chwaer Junia i Gaerfyrddin yn Awst 1843 i
geisio dwyn perswad ar Derfysgwyr Beca i ymddwyn
yn heddychlon, ond hefyd i bwyso ar yr awdurdodau
i'w trin mewn ffordd drugarog. Er y cydymdeimlai'n
aml ag achos y protestwyr, dadleuai'n gryf bob amser
yn erbyn defnyddio trais mewn unrhyw anghydfod.

Mae hyn oll yn pwysleisio un o nodweddion
amlycaf Joseph Tregelles Price, sef ei sél dros
achosion dyngarol o bob math. Yn hynny o beth
dilynai esiampl ei rieni, oherwydd (fel y nodwyd yn ein
herthygl ddiwethaf) roedd Peter ac Anna Price ill dau

yn nodedig iawn eu hymdrechion dyngarol. Er
enghraifft, mewn cerdd a
ysgrifennodd y siopwraig a'r
faledwraig o] Gastell-nedd,

Elizabeth Davies (1772?-1857), er
cof am Peter Price, fe ddywed hyn
am Peter a'i wraig, Anna, gan

gyfeirio at y gwisgo plaen a
nodweddai’r Crynwyr yn
draddodiadol:

Murlun ar wal ger Marchnad
Caerdydd

Llun gan John Levin. Trwydded
(cc-by-sa-2.0)
https://cy.wikipedia.org/wiki/
Dic_Penderyn#/media/
Delwedd:Dic_Penderyn_Plaque_
(8053781082).jpg.

https://cy.wikipedia.org/wiki/Dic_Penderyn#/media/Delwedd:Dic_Penderyn_Plaque_(8053781082).jpg
https://cy.wikipedia.org/wiki/Dic_Penderyn#/media/Delwedd:Dic_Penderyn_Plaque_(8053781082).jpg

No gaudy dress, nor tawdry tinsel toys,

Their minds were fixed on far superior joys;
Their time, their talents, and their store

Were freely shared with the distressed and poor.

Both hand in hand their willing aid afford

To spread through foreign parts the word of God;
Preaching salvation through the bleeding Lamb,
Who for our sins on Calvary was slain.

Ac uwchben y gerdd, dywedir hyn am Peter Price:

He distinguished himself by many acts of charity
for the relief of the poor and distressed. He
erected a free school for the poor children of the
neighbourhood of Neath Abbey; he delighted in
supporting Christianity at home and abroad, and
was a liberal supporter of the Missionary and
Bible Societies.

Ac fel y gwelwn y rhieni’n ymroi yn ddiwyd i hybu
crefydd ac addysg a meysydd dyngarol amrywiol
eraill, felly hefyd lawer o’'u plant a’u teuluoedd. Yn
achos eu dwy ferch ddibriod, Junia (1787-1845) a
Christiana  (1792-1879), er enghraifft, gwelir
cyfeiriadau cyson at eu gwaith yn gweinidogaethu
ymhlith 'y Crynwyr, yn dosbarthu pamffledi yn
hyrwyddo Cristnogaeth, heddwch a dirwest, yn
gwrthwynebu caethwasiaeth, yn cefnogi addysg ir
tlodion, yn ymweld & charcharorion ac a chleifion,
ynghyd ag amryw weithgareddau elusennol eraill.

Soniwyd mewn erthygl flaenorol yn y gyfres hon (yn
rhifyn Chwefror 2024) am gefnogaeth angerddol mab-
yng-nghyfraith Peter ac Anna Price, Elijah Waring

(1787-1857), i Gymdeithas y Beibl a chenadaethau
Cristnogol eraill, i'r mudiad i ddileu caethwasiaeth, i'r
mudiad heddwch, ac i'r ymgyrchu o blaid diwygio
seneddol a rhyddid sifil a chrefyddol. A gwelwn
Joseph Price yn ymroi yn fras i'r un meysydd dyngarol
&'i rieni, ei chwiorydd a’i frawd-yng-nghyfraith, Elijah.

Er enghraifft, roedd Joseph Price, fel Elijah Waring,
yn gysylltiedig & chymdeithas a ffurfiwyd yn y Bont-
faen yn 1831 a oedd yn dwyn vy teitl “The Society for
the Improvement of the Working Population in the
County of Glamorgan’. Roedd Elijah Waring yn
gefnogwr brwd i Gymdeithas y Beibl, a ffurfiwyd gan
Thomas Charles o’r Bala ac eraill yn 1804, ac erbyn
1810 roedd Peter Price yn aelod o gangen Castell-
nedd o’r gymdeithas honno, cangen y bu Joseph ei
fab yn drysorydd iddi. Soniwyd eisoes am Joseph a’i
chwaer Junia yn ceisio hybu cytgord a thegwch
cymdeithasol yng nghyd-destun Helyntion Beca, ac
am ymroddiad Joseph, ei dad a’i chwiorydd i ddarparu
addysg i'r tlodion, a gellid nodi sawl agwedd arall ar
weithgarwch elusennol Joseph. Ac arwydd o’r parch
eang i Joseph Price, fel diwydiannwr a dyngarwr, yw’r
ffaith fod llong a ataliwyd gan herwlong Ffrengig yn y
Sianel wedi ei rhyddhau pan sylweddolwyd mai un 0’i
longau ef ydoedd.

Ond mae Joseph Price yn fwyaf adnabyddus am ei
waith gyda’r mudiad heddwch a’r ymgyrch i ddiddymu
caethwasiaeth, ac at hynny y trown nesaf.

(I'w barhau)

Awst Medi
Llun, 19 Awst Llun—-Sadwrn, 2-7 Medi
Cymdeithas Gymraeg Rhiwbeina. Theatr Sherman yn cyflwyno
Cyfarfod anffurfiol yn Y Deri, ‘Iphigenia yn Sblot’, addasiad
Rhiwbina, am 11.00am. Cyfle i Cymraeg Branwen Cennard o
sgwrsio a chymdeithasu. Manylion ddrama gan Gary Owen. Fe’i

Gorffennaf
Jones

pellach gan yr Ysgrifennydd, Dilwyn

perfformir gan Seren Hamilton.
Manylion am y perfformiadau:

Sadwrn-Sul, 13-14 Gorffennaf
TAFWYL, ym Mharc Bute: https://
tafwyl.org/

Llun, 15 Gorffennaf

Cymdeithas Gymraeg Rhiwbeina.
Cyfarfod anffurfiol yn Y Deri,
Rhiwbina, am 11.00am. Cyfle i
sgwrsio a chymdeithasu. Manylion
pellach gan yr Ysgrifennydd, Dilwyn
Jones
(dilwynjones51@hotmail.com; 029-
2062-0653). Croeso cynnes i bawb.
Llun, 22 Gorffennaf

Menter Caerdydd. Cerdded a
Chlonc ym Mharc Bute, rhwng 2.00
a 3.30pm. Am ddim. Yn addas ar
gyfer siaradwyr Cymraeg ar bob
lefel. | gofrestru ac am ragor o
fanylion, cysylltwch & Rachel
Matthews
(rachel@mentercaerdydd.cymru).

(dilwynjones51@hotmail.com; 029-
2062-0653). Croeso cynnes i bawb.
Mawrth, 20 Awst

Menter Caerdydd. Cerdded a
Chlonc ym Mharc Cosmeston,
Penarth, rhwng 6.00 a 7.30pm. Am
ddim. Yn addas ar gyfer siaradwyr
Cymraeg ar bob lefel. | gofrestru ac
am ragor o fanylion, cysylltwch &
Rachel Matthews
(rachel@mentercaerdydd.cymru).
lau—Sadwrn, 29-31 Awst

Theatr Sherman yn cyflwyno
‘Iphigenia  yn Sblot’, addasiad
Cymraeg Branwen Cennard o
ddrama gan Gary Owen. Fe'i
perfformir gan Seren Hamilton.
Manylion am y perfformiadau:
https://www.shermantheatre.co.uk/
event/iphigenia-yn-sblot-2/?lang=cy
neu ffoniwch 029-2064-6900.

https://www.shermantheatre.co.uk/
event/iphigenia-yn-sblot-2/?lang=cy
neu ffoniwch 029-2064-6900.

Llun, 16 Medi

Cymdeithas Gymraeg Rhiwbeina.
Cyfarfod cyntaf y tymor newydd.
Siaradwr i'w gadarnhau. Yng
nghapel Bethel, Maes-y-deri,
Rhiwbina, CF14 6JJ, am 7.30pm.
Manylion pellach gan yr
Ysgrifennydd, Dilwyn Jones
(dilwynjones51@hotmail.com; 029-
2062-0653). Croeso cynnes i
aelodau hen a newydd.

mailto:dilwynjones51@hotmail.com

NEWYDDION O'R EGLWYSI

EGLWYS GATHOLIG

TEILO SANT

Gwyl Saint Pedr a Phawl oedd hi
ar ddydd Sul olaf Mehefin — Pawl,
apostol i'r Cenhedloedd a Phedr, y
Graig yr adeiladwyd yr Eglwys

arni. Roedd yn braf mwynhau
paned ar 6l yr Offeren mewn
cwmni da.

Bydd y Tad Keith Evans yn dod i
ddathlu’r Offeren fisol ddiwedd mis
Gorffennaf tra bod y Tad Peter
Davies i ffwrdd. Yna bydd edrych
ymlaen mawr at Offeren wythnos
yr Eisteddfod Genedlaethol. Yn
Eglwys Dyfrig Sant, Trefforest, y
cynhelir yr Offeren eleni, ar
wahoddiad y plwyf.

Adeiladwyd Eglwys Dyfrig Sant yn
1927 ar safle’r eglwys wreiddiol a
godwyd yn 1857. Yr enw ar honno
oedd Sant Dubricious, sef y ffurf
Ladin ar Ddyfrig, a oedd yn un o’r
seintiau Celtaidd cynnar. Mae'’r
eglwys bresennol yn dal ac yn
olau, ai maint yn dyst i faint
poblogaeth Pontypridd pan oedd
meysydd glo’r cymoedd ar eu
prysuraf.

Yn &l yr hanes, roedd Dyfrig yn
blentyn disglair, ac erbyn iddo
dyfu’n ddyn ifanc, roedd yn enwog
drwy Brydain. Sefydlodd goleg yn
Henllan (Hentlant yn Swydd
Henffordd heddiw) lle deuai llawer
o ddisgyblion, yn eu plith lllitud a
Samson. Yn nes ymlaen,
sefydlodd Dyfrig fynachlog yn
Nyffryn Gwy, ac mae'n bosibl y
teithiodd e, neu rai o’i fynachod, i
ogledd Gwlad yr Haf, lle mae
ambell eglwys wedi eu cysegru
iddo.

Daeth yn Esgob dros ardal ym
Morgannwg a Gwent, sydd yn rhan
o Esgobaeth Llandaf heddiw. Mae
'na draddodiad iddo drosglwyddo’r
esgobaeth er mwyn i Dewi Sant ei
olynu. Ymhen amser, teithiodd
Dyfrig gyda rhai o'i ddisgyblion i
Ynys Byr a byw fel meudwy yno
tan ei farwolaeth tua 612. Tua’r
flwyddyn 1120 daethpwyd &'i gorff
yn Ol i'w eglwys, y man lle saif
Cadeirlan Llandaf heddiw.

Mae croeso cynnes i bawb ir
Offeren yn Eglwys Dyfrig Sant,
Trefforest CF37 1DB nos lau 8
Awst am 6.00 or gloch, ac i
luniaeth ysgafn wedyn.

Offeren Eglwys Teilo Sant: 28
Gorffennaf, 4 30pm

Ni fydd Offeren ddiwedd mis Awst.
Cyswillt: carys@caerdelyn.com_

BETHEL, PENARTH

Hyfrydwch pur yn oedfa Mehefin 2
oedd derbyn Heulwen ac Ewan
Thomas yn gyflawn aelodau mewn
defod syml gan ein gweinidog
Kevin yn darllen geiriau ac yn
estyn deheulaw cymdeithas.

Yn yr un oedfa bu Kevin, gyda
chyfeiriad at yr etholiad cyffredinol,
yn tynnu’'n sylw at eiriau yn Llyfr
Jeremeia (31,31) ‘..gwnaf gyfamod
newydd & thy lIsrael ac & thy
Jwda’...Er bod Israel wedi torri
sawl cyfamod sawl gwaith, mae
Duw yn adnewyddu’r cyfamod eto.
Tynnwyd cymhariaeth gydag
addewidion gwleidyddion yn
cynnig bywyd gwell. Amser a
ddengys a fyddant yn cofio. Fel
Adda gynt, rydym ninnau yn cael
ein temtio i ddyheu am bethau
gwell nag sy gennym. Boed i ni
gofio bod cyfamod Duw yn
ddigyfnewid ac yn cynnig y gorau,
sef, maddeuant pechodau.

Ar Fehefin 9 buom yn elwa o
brofad Y Barchedig Catrin
Roberts. Seiliwyd y myfyrdod ar
eiriau yn Llyfr Daniel (6, 10), gyda
phwyslais ar Adnod 10, ‘Pan
glywodd Daniel fod y ddogfen wedi
ei harwyddo, aeth i'w dy. Yr oedd
ffenestri ei lofft yn agor i gyfeiriad
Jerwsalem ac yntau'n parhau i
benlinio deirgwaith y dydd a
gweddio a thalu diolch i'w Dduw yn
Ol ei arfer. Fe’n harweiniwyd yn
gain at nodweddion esiampl Daniel
gydag awgrym cadarn, caredig
parthed cymhwyso hanes Daniel
i'n sefylifa heddiw. Buom yn canu
340, 163, 709.

Sian Meinir oedd yn rhannu gyda
ni ar Sul. Mehefin 16. Sail y
myfyrdod oedd geiriau Salm 91,
Adnod 5, ‘Paid bod ag ofn dim sy’n
dy ddychryn yn y nos’ (beibl.net).
Pwysleisiwyd y darlun o Dduw yn
dad tosturiol a gweinidogaeth lesu
yn ategu hyn e.e. yn y ddameg
sy’'n cael ei galw, Dameg y Mab
Afradlon, ond am natur y Tad y
mae gwir neges y ddameg. Buom
yn canu 3, 71, 721.

Troesom eto at yr etholiad ar Sul,
Mehefin 23 dan arweiniad vy
Parchedig John Roberts. A oes
gan y Beibl unrhyw beth
perthnasol i'w ddweud wrthym yn y
cyfnod hwn? Cawsom dri ateb. Yn
gyntaf, yn Llyfr cyntaf Samuel,
Pennod 8 ceir hanes sy’'n cyfeirio
at bobl yn dymuno grym. Ond i ba
bwrpas? Ai er mwyn gormesu neu
er mwyn gwasanaethu? Yn ail,

ystyriaethau ar yr economi gafodd
sylw. Mae sawl cyfeiriad at arian a
threthi yn y Beibl (gweler Marc 12,
13-17 a Luc 16, 9-13). Y bygythiad
mawr yw ariangarwch nid arian,
sy’'n foesol niwtral. Yn drydydd,
faint o bwyslais sy gan ymgeiswyr
yr etholiad ar Ofal. A oes crynodeb
gwell o ddyletswydd Cristion nag
sy ym Mathew 25, 31-46. Buom yn
canu 74, 372, 313, 854.

BETHEL, RHIWBEINA

Braf oedd gweld Gwilym Roberts a
Rosina Davies yn y capel ar fore
Sul wedi cyfnod o salwch.
Dymunwn yn dda i'r ddau. Rydym
yn ddiolchgar iawn i Alun Guy am
ganu'r organ yn ystod absenoldeb
Gwilym.

Cawsom gyfle i ganu Pen-blwydd
Hapus i Hefin Jones oedd yn 90
oed ar fore Sul Mehefin 23 a
chawsom fwynhau paned a darn o
gacen yn ei gwmni.

Dymuniadau gorau i Julie Jones
fydd hefyd yn dathlu pen-blwydd
pwysig yn ystod mis Gorffennaf.
Rydym yn casglu nwyddau yn
wythnosol ar gyfer y Banc Bwyd
ond rydym yn gobeithio helpu'r
achos yn bellach trwy gynnal Bore
Coffi yn y capel ar ddydd lau
Gorffennaf 11 am 10.30.

Ni chynhelir gwasanaethau yn y
capel yn ystod mis Awst ond
byddwn yn ail-ddechrau ar Fedi'r
1af pan fydd ein gweinidog y Parch
Evan Morgan yn arwain vy
gwasanaeth.


mailto:carys@caerdelyn.com

SALEM, TREGANNA
Eisteddfod yr Urdd

Da iawn bob un o blant ac
ieuenctid Salem a gymerodd ran ac
a wnaeth ymdrech arbennig yn
Eisteddfod yr Urdd ym Maldwyn. A
da iawn i barti llefaru Adran Salem
a wnaeth yn wych mewn
cystadleuaeth o safon uchel iawn.

Gwasanaethau

Cofiwch am drefn gwasanaethau’r
Sul. Mae oedfa’r bore am 10.30 yn
dilyn y patrwm arferol ar 14 a 21
Gorffennaf, yna bydd gwyliau dros
fis Awst, a bydd yr oedfaon yn
ailgychwyn ar 1 Medi. Bydd yr
ysgol Sul yn ailgychwyn ar 8 Medi.

Ni chynhelir oedfar hwyr dros yr
haf, a bydd yn ailgychwyn ar 8
Medi.

Gweithgareddau eraill

Clwb Coffi — fore Gwener 12
Gorffennaf rhwng 11.00 a 12.00.
Croeso i unrhyw un ymuno am
goffi, sgwrs a chwmniaeth.

Clwb Criced - nos Lun 15
Gorffennaf am 6.00 — Corinthiaid v
Philistiaid — ar Gae’r Esgob — i
ennill Cwpan Tomos.

Clwb Darllen — nos Fawrth 3 Medi
am 8.00 bydd y Clwb Darllen yn ail-
ddechrau yn yr hydref. Manylion i'w
cadarnhau.

Clwb Brecwast i rieni a phlant /
babanod o dan oed meithrin - Bore
Mercher 11 Medi rhwng 9.45 a
11.15

Dymuniadau gorau i bawb o bobl
ifanc Salem sy’n symud ymlaen yn
eu haddysg — yn gadael yr ysgol
gynradd, yn gadael yr ysgol
uwchradd, neu’n graddio o
golegau. Pob bendith i chi i gyd.

Os hoffech chi gael rhagor o
fanylion am ein gweithgareddau
neu ein gwasanaethau, beth am
ein dilyn ar Facebook, neu ewch i
wefan Salem: Capelsalem.org.

YR EGLWYS EFENGYLAIDD

Pregethwyr Gwadd

Gan fod ein gweinidog Emyr ar
gyfnod Sabothol tan ddiwedd y
mis, diolchwn yn fawr iawn i'r
gweinidogion gwadd sydd wedi dod
atom i bregethu ar y Sul. Cawsom
y fraint o groesawu Nathan
Munday, sydd yn ddiweddar, wedi'i
ordeinio yn weinidog cynorthwyol
yn Eglwys Efengylaidd yr Heath.
Daeth Morgan Britton atom o
Grucywel a hefyd, Eirian Davies
sydd yn weinidog ar Eglwys
Efengylaidd Llanisien. Mae
gweinidogaeth bob un wedi bod yn
fendith i ni. Diolchwn hefyd i'n
henuriaid, Gwydion, Dewi a Rhodri
am eu gwasanaeth hwy yn ystod yr
wythnosau diwethaf.

Gwyliau Hafan

Cafodd rhai o aelodau hyn yr
eglwys y pleser yn ddiweddar o
dreulio ychydig ddyddiau ym Mryn
y Groes, y Bala, gan fwynhau
egwyl hyfryd o gymdeithas ac
hamddena. Dafydd Job o Fangor
oedd yn arwain y gweithgareddau
ac yn rhoir neges bob bore.
Soniodd yn arbennig am
addewidion hyfryd y Beibl a'r her
a'r cysur sydd ynddynt i ni.

Un noson daeth y gantores Cass
Meurig i'n diddanu, a chawsom
amser pleserus iawn yn gwrando

arni'n canu gwirioneddau
Cristnogol ar rai o'n halawon
gwerin. Uchafbwynt arall oedd

mynd ar gamlas Llangollen mewn
bad yn cael ei dynnu gan geffyl.
Gwyl yr Eglwys Newydd a
Thongwynlais

Yn rhan o'r Wyl eleni cynhaliwyd
noson yng nghapel Tabernacl yr
Eglwys Newydd pan fu Christine
James yn darllen ac yn s6n am rai
o'i cherddi. Cafwyd noson hyfryd
yn gwrando ar Christine yn rhannu
gyda ni gefndir ac arwyddocad y
cerddi, yn ei ffordd ddiymhongar.

Mae'n debyg bod gan Christine
gyfrol newydd o gerddi ar y gweill,
ac edrychwn ymlaen yn fawr at ei
darllen cyn bo hir.

Ar fore Sul wythnos yr Wyl
cynhaliwyd oedfa i teulu.
Diolchwn i Gwydion am ddod a
neges yr Efengyl mewn ffordd mor
fywiog a diddorol.

Mae'r eglwys hefyd yn bwriadu
cynnal stondin yn y ffair ar ddydd
Sadwrn.

EBENESER

Penblwydd Hapus!

Dathlodd Seren Ann Jones ei
phenblwydd yn 21 oed ar 5ed o
Fehefin. Cafodd barti adre gyda'r
teulu a dathliadau gyda'i ffrindiau.

Drws Agored

Ar fore Sadwrn, 15fed o Fehefin
cafwyd drws agored yn neuadd yr
Eglwys Fethodistaidd. Roedd yn
gyfle i bobl alw i mewn am baned a
sgwrs a phrynu un o frodweithiau'r
diweddar Eira Jones ac ambell i lyfr
o blith yr amrywiol gasgliad oedd
ganddi. Roedd pob dimau o’r
cyfraniadau yn mynd at ein helusen
Ffynhonnau Byw — Colombia a
Madagascar, oedd yn agos iawn at
galon Eira. Braf yw gallu dweud
bod y digwyddiad wedi bod yn
llwyddiant a chodwyd tua £400.
Byddai Eira wedi bod wrth ei bodd.

Linguae Christi

Nos Sadwrn, 22ain o Fehefin daeth
John Robinson o Ddyffryn Nantlle
atom i sbn am waith mudiad
Linguae Christi (leithoedd Crist).
John sydd tu 6l i'r mudiad ac mae
e’n angerddol dros y gwaith. Mae’r
Mudiad yn ceisio cyrraedd
ieithoedd brodorol lleiafrifol Ewrop.
tua 165 ohonynt, ond mae’n siwr
bod mwy. Mae hyn yn gyfanswm o
tua 100 miliwn o bobol. Mae'r
gwaith yn ymledu o Bortiwgal yn y
gorllewin i Siberia yn y dwyrain. Os
hoffech wybod mwy am y mudiad,
ewch i www.linguaechristi.org. Braf
hefyd oedd croesawu John i'n plith
fore a phnawn Sul a chael
pregethau ar genhadaeth. Aeth
John yn ei flaen wedyn i gyfarfod
Angor yn Grangetown.

Colled

Tristwch o’r mwyaf i ni yn Ebeneser
oedd clywed am farwolaeth Annick
Moseley ar ddydd Sul, 23ain o
Fehefin yn 80 oed. Roedd Annick
wedi symud i Hosbis Holme Tower,
Penarth yn gymharol ddiweddar.
Estynnwn ein cydymdeimlad
dwysaf &'i phriod Elwyn, a’r plant
Philippe, Rhodri a Carys, a
gweddill y teulu.


http://capelsalem.org/
http://www.linguaechristi.org

EGLWYS DEWI SANT
Croeso Cynnes

Fore Sul, 23ain Mehefin, yng
ngwasanaeth y Cymun Bendigaid,
rhoddwyd croeso cynnes i gurad
newydd Eglwys Dewi Sant, y
Parchedig Athro Lloyd Llewelyn-
Jones. Fe'i hurddwyd yn ddiacon
yn Eglwys Gadeiriol Llandaf vy
diwrnod cynt. Dymunwn bob
bendith a dymuniadau da iddo ar
ddechrau ei weinidogaeth yn ein
plith.

Ymweliad & Gerddi Dewstow

Dydd lau, 30ain Mai a’r haul yn
tywynnu, mwynhawyd ymweliad &
Gerddi Dewstow, Cil-y-coed. Wedi
gwylio fideo oedd yn esbonio
hanes hir a diddorol Dewstow
cafwyd cyfle i grwydro’n
hamddenol o gwmpas y gerddi
prydferth a’r twneli tanddaearol
hynod. Cyn troi tua thref cafwyd
cinio blasus a chymdeithasu
hwyliog yn nhafarn y Groes-wen,
Penhw. Diolch i bawb a fu’'n gyfrifol
am drefnu’r daith, yn enwedig i
Delyth Davies am gydlynu’r cyfan.

Datganiadau Organ

Cafwyd datganiad organ graenus a
gafaelgar gan Gerard Brooks,
organydd Neuadd Ganolog vy
Methodistiaid, Westminster ddydd
Mawrth, 4ydd Mehefin.

Yna cafwyd datganiad caboledig
gan Robin Baggs, organydd St
Pedr, Stratton, Circencester ddydd
Gwener, 14eg Mehefin.

Cyngerdd Amser Cinio

Cynhelir cyngerdd o dan nawdd
Actifyddion Caerdydd ddydd
Mawrth, 2il Gorffennaf am 1.00 y.p.
Pedwarawd llinynnol yr Adelphi
Quartet a sefydlwyd yn Salzburg
yn 2017 fydd yn perfformio.

Coffi a Chlonc

Mynychodd nifer y Coffi a Chlonc,
ddydd Sadwrn, 15eg Mehefin.
Cynhelir yr un nesaf ddydd
Sadwrn, 20fed Gorffennaf.

Stondin Cynnyrch Cartref
Cynhaliwyd  Stondin  Cynnyrch
Cartref er budd Cymorth
Cristnogol, ddydd Sul, 9ed
Mehefin. Codwyd y swm o
£208.24. Diolch yn arbennig i Dilys
Jones a Heulwen Jones am
gydlynu.

Llongyfarchiadau
Llongyfarchiadau i Huw a Lauren
Carson ar enedigaeth eu hail
blentyn, Steffan, Wwyr i Hedd a
Graham Carson. Dymunwn bob
bendith i'r teulu.

Cydymdeimlo

Gyda gofid y clywsom am
farwolaeth 'y Parchedig Barry
Thomas a fu, wedi ei ymddeoliad,
yn addoli’'n gyson yn Eglwys Dewi
Sant. Estynnwn ein cydymdeimlad
dwysaf a Delyth, Nia, Huw a’r teulu
yn eu colled a’u hiraeth.

TABERNACL, YR AIS

Taith Ddirgel y Gymdeithas dan
ofal Shirley Ann James a John
Bowen

Gadawyd ardal y Tabernacl mewn
bws yn brydlon am 9. Doedd neb
ond y ddau drefnydd yn gwybod i
ble! Gwesty Nant Ddu am goffi i
ddechrau, ar yr A40 i Bontsenni ac
wedyn yr ateb - Pantycelyn!
Roedd hi’'n arllwys y tu allan ac er
mawr syndod i ni i gyd, ac yn groes
i'r arfer, croesawyd ni i gyd ir ty.
Cawsom groeso gan Cecil Willians,
y chweched genhedlaeth ym
Mhantycelyn. Wrth i ni ymadael, fe
gawsom y fraint o ganu un o
emynau William Williams - Pererin
Wyf. Yna diwedd y daith oedd
ymweliad ag Eglwys Llanfair ar y
Bryn i weld bedd Pantycelyn.

Braf oedd derbyn Catrin Dafydd yn
gyflawn aelod yn ystod oedfa
gymun a chyflwynwyd Gwenno,
merch Catrin, yn yr un oedfa.
Llongyfarchiadau i Gér Taflais ar
eu buddugoliaethau yn Eisteddfod
Meifod. Mae‘r cor yn ymarfer yn y
Tabernacl ac o bryd i’'w gilydd yn
cyfrannu eitem i’r oedfaon hwyrol.
Meuryn Rhys, un o blant yr eglwys,
oedd vy siaradwr gwadd yng
Nghymdeithas am Ddau. Cafwyd
prynhawn difyr yn ei gwmni - mae
wedi gwneud enw iddo’i hun ar
‘Cymry ar gynfas’. Aeth & ni drwy'’r
broses fanwl o greu portread.
Diolch i bawb fu’'n cynorthwyo ym
more Cymorth Cristnogol.
Sicrhawyd swm o £270 i’r elusen.
‘Arlwy’r Sér’ gan Angharad Tomos
oedd dewis y Clwb Darllen y tro
hyn. Barn y rhan fwyaf oedd bod y
llyfr wedi ei ysgrifennu’'n dda. Y tro
nesaf, ‘Past Lying’ gan Val
McDermid yw'’r dewis.

Cynhaliwyd cyngerdd lwyddiannus
gan fyfyrwyr Coleg Cerdd a Drama
Brenhinol Cymru ganol y mis.’
Hoffem ddiolch ir canlynol am
gynnal gwasanaethau yn ystod vy
mis: Ein Gweinidog Y Parchg Rosa
Hunt, Y bobl ifanc a’r Ysgol Sul,
Rhys ab Owen, y Parchg Peter
Dewi Richards, Dafydd Huw,
aelodau ardal Pontcanna, ac
aelodau ardal yr Eglwys Newydd a
Llandaf.

BETHLEHEM
GWAELOD-Y-GARTH

Oedfaon ac Ysgol Sul [YS] (am
10:30 a.m.):

Mis Gorffennaf:

7fed — Oedfa Gymun - Delwyn
Sion [YS]

14eg — Sian Meinir [YS]

21ain — Oedfa yn y Tabernacl, Efail
Isaf (am 11:00 a.m.)

28ain — Oedfa ym Methlehem,
Gwaelod-y-garth

Mis Awst:

4ydd - Oedfar Eisteddfod
Genedlaethol

11eg - Oedfa ym Methlehem,

Gwaelod-y-garth

18fed - Oedfa yn y Tabernacl, Efail
Isaf (am 11:00 a.m.)

25ain - Oedfa ym Methlehem,
Gwaelod-y-garth

Mis Medi:

1af - Oedfa Gymun - Delwyn Sion

Mi fydd canlyniadau Etholiad
Cyffredinol y Deyrnas Gyfunol yn
wybyddus erbyn i'r rhifyn yma o’r
Dinesydd ymddangos. Bydd yr
ymgyrchu brwd wedi dod i ben a
bydd yna Lywodraeth newydd
wrthi'n brysur roi trefn ar yr holl
addewidion a daenwyd fel conffeti
o'n cwmpas yn ystod y chwech
wythnos flaenorol.

Bydd pwyso a mesur yn y wasg a’r
cyfryngau  am yr hyn a
ddigwyddodd i'r gwahanol bleidiau,
a bydd nifer fawr o unigolion yn troi
eu golygon i gyfeiriadau gwahanol
oherwydd nad oes ‘na sedd iddynt
yn San Steffan mwyach. Er mae’n
siwr y bydd ambell addewid o
ermin o amgylch y gwddf yn lleddfu
ac esmwytho peth ar yr archoll!

A na, ‘does gen i ddim gwybodaeth
rhag blaen a fyddai'n eich galluogi i
roi rhyw sofran neu ddwy ar pa
enwau allai fod yn y ras arbennig
honno!

Mae’r Beibl yn cyfeirio at yr
“etholedig” rai — yn yr Hen
Destament clywir am

“disgynyddion Jacob, ei etholedig”;
ond ‘rydym ni'n siwr o fod yn fwy
cyfarwydd a rhai o’r cyfeiriadau yn
y Testament Newydd — cyfeirir at
“angylion etholedig”’, “conglfaen
etholedig” a “hil etholedig”, a'r
mwyaf yn ddi-os - “Hwn yw fy Mab,
yr Etholedig, gwrandewch arno’.
“Yr wyf fi, ac nid myfi yn unig, ond
pawb sydd wedi dod i wybod y
gwirionedd, yn eich caru yn y
gwirionedd’ [2 loan 1:1]

Ydach chi'n ein clywed yn San
Steffan?



EGLWYS Y CRWYS
Cyfarchion

Mae nifer o'n haelodau yn parhau
yn wael eu hiechyd. Anfonwn ein
cofion a’n dymuniadau gorau atynt.
Mae Robin Griffith yn dal yn yr
Ysbyty yn Llantrisant a threuliodd
Cerian Angharad gyfnod yn yr
Ysbyty  Athrofaol yn  derbyn
llawdriniaeth yn ddiweddar. Mae
Cerian gartref bellach a gobeithiwn
wellhad liwyr a buan iddi.

Bydd Beryl Cattell yn dathlu ei
phenblwydd yn gant oced ym mis
Awst. Mae wedi ymgartrefu yng
Nghartref Heol Don yn yr Eglwys
Newydd ac mewn hwyliau
da. Mwynhewch eich parti Beryl a
chofiwch fframio’r telegram!

Llongyfarchiadau

Llongyfarchiadau calonnog i holl
blant ac ieuenctid Y Crwys a fu'n
llwyddiannus yn Eisteddfod yr Urdd
ym Meifod. Braf oedd eu gweld ar y
Brif Lwyfan. Rydym yn falch iawn
ohonoch.

Llongyfarchiadau i un o’n haelodau,
Ffion Hague, ar dderbyn yr
anrhydedd o DCOBE (Dame
Commander of the Order of the
British Empire) yn Anrhydeddau
Penblwydd y Brenin yn
ddiweddar. Rydym fel Eglwys yn
llawenhau gyda hi yn ei llwyddiant.

Cydymdeimlad

Rydym fel Eglwys yn anfon ein
cydymdeimlad dwysaf & Mrs Rhian
Griffiths ar golli ei chwaer Meinir
Phillips. Cafodd Meinir ei bedyddio
a'i derbyn yn Y Crwys a bu ei
diweddar rieni, Eirion ac Avril Lewis
yn aelodau ffyddlon gydag Euron yn
Flaenor ac yn Organydd yn yr

Eglwys. Mae gweddiau’r Crwys
gydag Aled ar teulu yn eu
profedigaeth.

Digwyddiadau

Erbyn it rhifyn hwn o’r Dinesydd
ymddangos, bydd plant yr Ysgol
Sul, ddechrau Gorffennaf, wedi
mwynhau eu Trip yn canwio ar
Gronfa Ddwr Llanishen. Diolch i
Hannah Thomas am drefnu.

Bydd Y Gymdeithas wedi treulio
prynhawn braf ddiwedd Mehefin yn
y Te Mefus yn yr Eglwys
Newydd. Diolch i Arthur a Diana
Evans am gael benthyg eu gardd ac
am y trefniadau.

Trefniadau Oedfaon mis Awst

Sul, Awst 4ydd, bydd Gwasanaeth
Cyd Enwadol yn Y Crwys o dan
arweiniad y Parchg Dafydd Andrew
Jones gyda’r oedfa hwyrol yn Oedfa
Gymun.

Yna, gweddill y mis, yn &l yr arfer,
byddwn yn ymuno a’n cyfeillion yn
Eglwysi Cymraeg Caerdydd —

Awst 11eg — Eglwys Tabernacl am
10.30 2 6.00 o’r gloch

Awst 18fed — Eglwys Minny St. am
09.30 a 6.00 o’r gloch

Awst 25ain — Eglwys Ebeneser —
10.00 o’r gloch yng Nghanolfan yr
Eglwys Newydd yn OIld Church
Road, ac am 3.00 o’r gloch yn yr
Eglwys  Fethodistaidd, = Merthyr
Road, Yr Eglwys Newydd.

Dymunwn wyliau hapus i'n holl
aelodau ac i ddarllenwyr Y
Dinesydd. Gobeithiwn eich gweld
ym Mhontypridd ddechrau Awst.

EGLWYS MINNY STREET
www.minnystreet.org  @MinnyStreet
Gweinidog: Y Parchg Owain LIyr Evans
Diolch

Wrth nesau at yr haf, dyma gyfle i
ddiolch yn ddidwyll i'n Gweinidog, y
Parchedig Owain Llyr Evans, am
bob agwedd ar ei arweiniad
goleuedig — yn oedfaon, yn gyfresi
0 ddefosiwn a thrafodaeth, yn
erthyglau i'n hysgogi — ac am ei
gynhaliaeth gyson i ni i gyd. Diolch
o galon, Owain. Braf hefyd yw
cydnabod pawb syn rhoi o’u

hamser a’u dawn i hybu gwaith yr
eglwys, sesiynaur Ysgol Sul a
PIMS, rhaglen y Gymdeithas

Ddiwylliannol a phob agwedd ar y
gweithgarwch elusennol. Mae ein
dyled yn fawr hefyd i bob un sy’n
dod atom i arwain yr addoliad.

Cymdeithas Wyddonol

Cylch Caerdydd

Gwyddoniaeth yn y Genedlaethol

Bydd nifer o aelodau CWCC yn cyflwyno sgyrsiau yn
Rhondda Cynon Taf ar
ddechrau mis Awst. Dyma’r manylion..

Eisteddfod Genedlaethol

Oedfaon y Sul a’r Ysgol Sul

Edrychwn ymlaen at arweiniad ein
Gweinidog yn oedfaon 7, 14 a 21
Gorffennaf. Yn oedfa foreol 7
Gorffennaf y cynhelir y cymundeb.
Bydd yr Ysgol Sul yn cyfarfod fore
Sul, 7 Gorffennaf a daw ei thymor i
ben dros yr haf yn yr oedfa deulu
fore Sul, 14 Gorffennaf. Ddydd Sul,
28 Gorffennaf, y Parchedig John
Roberts fydd yn arwain oedfaon y
dydd. Dros fis Awst byddwn yn
ymuno & chyfeilion eglwysi
Cymraeg y ddinas ac yn crwydro o
'gapel i gapel' fesul Sul. Bydd
oedfaon dydd Sul, 18 Awst (9:30 a
18:00) yng Nghapel Minny Street ac
yng ngofal ein Gweinidog, vy
Parchedig Owain Llyr Evans.
Croeso i bawb.

Gweithgarwch y mis

Mae gweithgareddau mis
Gorffennaf yn cynnwys bore coffi
yng nghartref aelod fore lau, 4
Gorffennaf a chyfle i fwynhau pryd o
fwyd gyda’r hwyr (Koinénia) nos
Sul, 14 Gorffennaf. Ar drothwy
Eisteddfod Genedlaethol Rhondda
Cynon Taf, trefnir taith ar fws i Gwm
Rhondda, gan ymweld ag Eglwys
Llanfair, Penrhys a Pharc
Treftadaeth y Rhondda ddydd
Mawrth, 30 Gorffennaf.

Ny Ako

Yn ystod y mis diwethaf, cafwyd
perfformiad bywiog a gafaelgar —
gwledd ir llygad a’r glust — gan ein
cyfeillion o Fadagascar, Ny Ako.
Diolch am noson i'n hysbrydoli.
Diolch hefyd i gyfeillion eglwys y
Crwys am eu cydweithrediad.
Priodas

Llongyfarchiadau a phob dymuniad
i Rhys Patchell a Heledd Annaar eu
priodas ym Minny Street ar Mai 29.

Genedigaeth

Croeso cynnes iYnyr Ifan Russell
Lewis, mab i LIyr Gwyn a Lowri a
brawd bach i Math a Gwern.
Dymuniadau da i'r teulu cyfan wrth
iddynt ymgartrefu yn y gogledd —
byddwn yn gweld eu heisiau.

Yn y Pentref Gwyddoniaeth

Dydd Gwener, Awst 9, am 12.00, Rowland Wynne,
Dydd Sadwrn, Awst 10, am 10.30. Neville Evans,
Dydd Sadwrn, Awst 10, am 12.00, Rhys Morris.

Yng Nghanolfan Calon Taf (nid nepell o’r Pafiliwn

Mawr),

Dydd Mawrth, Awst 6 am 11.30 Alan Shore (ein
cadeirydd newydd).



Cymdeithas Gymraeg

Rhiwbeina

Ar nos Lun Mehefin 20 croesawodd ein Cadeirydd
Shirley Williams yr aelodau i'r cyfarfod, cyhoeddodd
bod tri gweithgaredd arall ar y gweill ar gyfer Cronfa
Eisteddfod Rhondda Cynon Taf, ac ein bod yn
ddiolchgar i aelodau’r Gymdeithas am gefnogi’r rhain,
a bod y tocynnau yn

yn amlwg bod cenhadaeth ar waith.

Diolchwyd iddi am sgwrs ysbrydoledig ac am
ddadlennu cymaint o Iwyddiant y mae’r Coleg
Cymraeg Cenedlaethol yn ei greu o safbwynt paratoi,
cynyddu nifer a chadw meddygon i wasanaethu yma
yng Nghymru.

Ar nos Sadwrn, Mehefin yr 22 cynhaliwyd Noson
Pitsa ac Adloniant drwy garedigrwydd Bwyty “Snails “
Rhiwbeina. Roedd y noson hon yn un o gyfres o

ddigwyddiadau i gefnogi Apél Ariannol

brin iawn! "7! , Eisteddfod Rhondda Cynon_ Taf, ac roedd
Prif nodwedd ein y gefnogaeth leol yn amlwg iawn.

noson oedd cyflwyno - " Pleser i drefnydd y noson Shirley

ein siaradwyr gwadd ',‘4) Wiliams oedd croesawu Cadeirydd

sef Awen lorwerth, ac
roeddem fel
Cymdeithas yn falch
iawn o gael ei
chroesawu i'n cyfarfod.

Mae Awen

ey )\ 8
Shirley/_ac.. g

Awe‘n% » “\.&

i Pwyllgor Gwaith yr Eisteddfod Helen
% Prosser i ymuno & ni yn ein swper, a
diolchodd hithau yn gynnes iawn am y
gwahoddiad ac am gefnogaeth hael y
cyfeillion a oedd yn dymuno'n dda ir
Eisteddfod, a hynny y

yn R4
adnabyddus iawn fel ' gtr:jvé?td i ffinyr
Uwch Ymgynghorydd 1 ) Egre A 3d- o at
Meddygol ac yn LS bau ychodd ymlaen a

Arbenigwr Esgyrn a’r Ysgwydd yn benodol.

Testun ei sgwrs oedd “Ar Ysgwyddau
Cewri “, a tywysodd ni ar hyd llwybrau ei
gyrfa hyd yn hyn, gan amlinellu y bobl ym
myd y Gwasanaeth lechyd a fu'n ddylanwad
ac yn ysbrydoliaeth iddi hi o'r dyddiau cynnar

yn Ynys Mbn, Caergrawnt, Cape
Town, ymlaen i heddiw yn ei gwaith i'r Coleg
Cymraeg Cenedlaethol ac Ysbyty
Llantrisant.

Adroddodd yr hanes am vy plentyn a olchwyd i'r lan
wedi llongddrylliad ar lannau Mén, plentyn a oedd yn
siarad iaith anhysbys ar y pryd ond a dyfodd i fod yn
benteulu ar Feddygon Esgyrn tra arbennig.

Roedd yn amlwg yn ei sgwrs bod Awen wrth ei bodd
yn hyrwyddo ac ysbrydoli Meddygon ifanc ar
ddechrau eu gyrfa, a bod ei chonsyrn a'i gofal dros y
myfyrwyr a’r cleifion fel eu gilydd yn fawr. Yn wir roedd

weld pobl yn
mynychu’r Eisteddfod
ym Mhontypridd ac yn
cefnogi gymaint a
phosibl o’r busnesau
lleol yno.

Wedi i bawb
swpera, cafwyd
gwledd o ganu gan y
canwr lleol ifanc Rhys
Ruggiero. Magwyd
Rhys yn Y Rhyl a bu’n aelod o Ysgol Glanaethwy cyn
mynd i Lundain i astudio yng Ngholeg Mountview.
Bellach mae’n byw yn Llanishen ac yn gweithio fel
Hwylusydd y Gymraeg yng Ngholeg y Cymoedd.

HENIE
S

Roedd ei gyflwyniad o ganeuon cyfoes yn goron ar
noson ardderchog, diolch i bawb am gefnogi i wneud
y noson yn liwyddiant ariannol a chymdeithasol.

»

LANSIAD EGIN, ARON PRITCHARD

Festri capel Salem, Treganna, Caerdydd

Nos Wener, y 26ain o
Orffennaf am 7yh

CEGIN

Noson yng ngwmni'r
bardd, Aron Pritchard,
fydd_yn cael ei holi gan

Osian Rhys Jones.

«..ond cilia’r graith yn ei thro, ac awn fieibio ag

egin o obaith.

.

Llongyfarchiadau enfawr i
Aron Pritchard,
meuryn colofn Pobol y Rhigwm,
ar gyhoeddi ei gyfrol unigol gyntaf o
farddoniaeth, Egin,

gyda
Chyhoeddiadau Barddas.

*—

Gwylio’r Geiniog

Huw Aled Accountants

Wedi'r etholiad cyffredinol, mae'n bosib y bydd
newidiadau sylweddol yn cael eu cyhoeddi dros yr
wythnosau a misoedd nesaf ynghylch nifer o drethi
gwahanol. Yn benodol:
Pensiynau

Mae nifer o feysydd gwahanol o fewn y byd pensiynau
y gall y Llywodraeth eu newid:

Pensiwn Gwladol. mae'r rheini sy'n derbyn
Pensiwn Gwladol bellach wedi dechrau talu treth
ar yr incwm yma, gan fod rhewi'r lwfans personol
di-dreth, ynghyd & chynnydd y 'clo triphlyg' yn y
Pensiwn Gwladol wedi arwain at y sefyllfa lle
mae'r pensiwn yn uwch na'r lwfans di-dreth.

Mae hyn wedi creu gwaith sylweddol i'r Swyddfa
Dreth i gasglu'r treth yma, felly efallai y byddwn yn
gweld datrysiad fel lwfans personol newydd, uwch
ar gyfer pensiynwyr.

Rhyddhad treth ar gyfraniadau i bensiwn: ar
hyn o bryd, rhoddir rhyddhad treth ar gyfraniadau
pensiwn ar eich cyfradd treth uchaf (40% neu
45%, os yn berthnasol). Gall hyn newid wedi'r
etholiad, felly os ydych yn ystyried gwneud
cyfraniad sylweddol i bensiwn, ystyriwch yr effaith
o newidiadau posib gan y Llywodraeth.

Treth ar eiddo

Mae cyfraddau treth ar eiddo wedi aros yn gyson
dros y blynyddoedd diwethaf (ac eithrio'r cyfradd

uwch ar werthiant tai preswyl a gafodd ei ostwng
0 28% i 24% o fis Ebrill 2024).

Gan ystyried efallai na fydd treth incwm, TAW na
chyfraddau yswiriant gwladol yn cynyddu wedi'r
etholiad, mae treth ar eiddo yn faes lle gall
Llywodraeth newydd newid cyfraddau.

Os ydych yn y broses o werthu ased, efallai yr
hoffech geisio o leiaf cyfnewid contractau gwerthu
cyn unrhyw gyhoeddiad gan y Llywodraeth, er
mwyn osgoi cynnydd posibl yn eich bil treth.

Treth etifeddiaeth

Ychydig iawn o sylw cafodd ei roi i dreth
etifeddiaeth gan y prif bleidiau yn yr wythnosau
cyn yr etholiad cyffredinol.

Efallai gwelwn newidiadau posib it mesurau
rhyddhad treth sydd ar gael ar gyfer treth
etifeddiaeth, e.e. gostyngiad yn y rhyddhad treth
ar gyfer busnesau ac eiddo amaethyddol. Gall hyn
effeithio ar gynlluniau teuluoedd ar gyfer treth
etifeddiaeth wedi'r etholiad.

Byddwn yn parhau i roi'r wybodaeth ddiweddaraf i chi
am newidiadau sylweddol i drethi a chyhoeddiadau
ariannol y LIlywodraeth!

Am fwy o fanylion cysylltwch & ni drwy:
Huwaledaccountants.com neu 029 20694524

Cymruy 100 Record

Cafwyd noson ddifyr gyda‘r DJ radio Huw Stephens
yn Pop 'n’ Hops ar Ffordd yr Eglwys Newydd ar nos
Lun Mehefin 10. Lansiwyd ei lyfr ‘Wales 100 Records’
sy’n ddetholiad o'r recordiadau mwyaf dylanwadol o
Gymru.

Cyflwynwyd y noson gan yr awdur Liwyd Owen ac
fe ddangosodd Llwyd rhai recordiau o’i gasgliad feinyl
Cymraeg.

Sut mae dewis eich hoff albymau erioed o Gymru?
Tasg anodd o'r traddodiadol i'r cyfoes.

Cafwyd uchafbwyntiau gyrfacedd artistiaid recordio
pennaf Cymru, sy'n canu yn Gymraeg ac yn Saesneg
- ffefrynnau megis Tom Jones, Shirley Bassey,
Dafydd Iwan, Max Boyce, Manic Street Preachers a
Gwenno a rhai recordiau llai cyfarwydd.

Mae'r Dinesydd yn falch o weld fod y recordiau o
gyfnod aur yr 1960au a’r 70au wedi cael lle teilwng
ymhlith y 100 record: Meredydd Evans (sylfaenydd Y
Dinesydd), Welsh Folk-Songs (1954), Huw Jones,
Dwr (1969), Yr Hennesseys, Ar Lan y Mbér (1970),
Heather Jones, Colli laith (1971), Meic Stevens,
Gwymon (1972) a Geraint Jarman, Gobaith Mawr y
Ganrif (1976).

Mae ‘Wales 100 Records’ yn lyfr deniadol a
thrylwyr ac yn drafodaeth hwyliog. Mae cloriau’r
recordiau wedi'u chwythu’n fawr fel LP feinyl ac mae’r
llyfr heb os yn dangos cariad Huw tuag at y gorau o
fiwsig o Gymru.

Cyhoeddwyd llyfr Huw gan Y Lolfa ac mae ar werth
mewn siopau llyfrau Cymraeg.

Cynhelir Swn 2024, gwyl a chyd-sylfaenwyd gan
Huw yn rhan o Wyl Dinas Gerdd Caerdydd eleni 27
Medi - 20 Hydref.

Huw Stephens a Liwyd Owen




Bwytai Merch y Ddinas

Lowri Haf Cooke

Nes i syrthio mewn cariad & chaffi ym mis Mehefin. gystadleuaeth Booker ddiweddaraf. Fe wnes i ddwlu
Caffi Ffloc yn ardal Treganna. Mae gen i ddewis di-rio  ar y gyfrol rag-rybuddiol hon (a osodwyd yn Nulyn yn
gaffis ochre’r Rhath, ond mae wastad yn braf cael y dyfodol agos) a dwi wedi bod yn ysu i'w thrafod ag
esgus i groesit Taf. Dwi'n amau’'n gryf ers talwm mai  eraill ers ei chwblhau. Fel llawer o lyfrau eraill ag
twristiaid sy’n gweld y gorau o Gaerdydd, ac felly nes i iddynt deimlad dystopaidd, mae’n tanlinellu sut all
dreulio cwpwl o oriau fel ‘ymwelydd’ yn fy ninas fy cymdeithas gyfarwydd, waraidd, droi'n ffasgaidd
hun. Mae gan deithwyr fwy o amser i grwydro, on'd mewn dim amser, os nad ydych chi'n wyliadwrus.
oes, a dy’ nhw ddim mor gaeth i'r drefn arferol. Felly Cyfeiriodd y darllenydd at siop lyfrau Shelf Life ym
ar ddiwedd wythnos lle heidiodd miloedd i weld y marchnad cyfagos y Corporation, fydd yn cynnal clwb
seren Taylor Swift, nes i feddwl, reit, dw i ishe bod yn llyfrau i'w drafod mis nesa. A phan holais i'r dyn
‘dwrist’, a chael profiad newydd tra mod i yn y ddinas. ymhellach am unrhyw argymhellion eraill, dyma fo’'n
crybwyll un o fy hoff lyfrau a
ddarllenais i y llynedd. Tomorrow
and Tomorrow and Tomorrow gan
Gabrielle Zevin. A wyddoch chi
beth? Dyma'r ferch ar fy ochr arall
ymuno &’r sgwrs, gan ganmol yr
un gyfrol i'r entrychion. A dyna lle
~ fuodd y tri ohonon yn cymharu
llyfrau gwahanol gan awduron o
bobman, o Gorea a Gwlad Pwyl i
Siapan.

Wel am ymweliad bendigedig.
Am gaffi hollol wych. Es i yno
gyda’r bwriad o lenwi fy mol, ond
ddes i o na wedi cael gwledd i
godir galon. Yn gyntaf, mae’r
gair ‘croeso’ yn glir uwch y drws,
nesaf ir Co-Op ar Cowbridge
Road East. Ac yn ail, daeth yn
amlwg ar 6l agor y drws fod Ffloc
yn llawer mwy na chaffi cyffredin.
Mae hefyd yn siop lyfrau a
rhoddion Cymreig, gofod gigs a
bar, a phantri! Ma na ddewis o
gwrw Tiny Rebel, a chynnyrch
bwyd Halen Mén a chelf cwmni
Hiwti — i enwi dim ond tri
cynhyrchydd o Gymru. Mae'r
llyfrau Cymraeg diweddaraf y, a
silff gyfan llawn cylchgronau, gan
gynnwys - OMB - Y
DINESYDD!I!  Gallai  glywed
pawb yn Canton yn gwingo a
rowlio’u llygaid. ‘Lle ma hon di bod ers tair
blynedd, ers i Ffloc agor?!’

Dwi'n cael sgyrsiau yr un mor
ddiddorol a chyfeillgar bob tro
dwi'n teithio i Ddulyn fel mae’n
digwydd — ac roedd gen i awgrym
Gwyddelig arall llenyddol, sef
The Bee Sting, gan Paul
Murray (ddaeth yn ail agos,
mae’n debyg, i gipio prif wobr
y gystadleuaeth Booker). Dwi
ddim yn gwbod beth oedd o
am Ffloc y prynhawn hwnnw,
efallai’r llyfrau ar y silffoedd o’n
blaenau, ond mae fel petai
naws ‘caws, cyfrolau, cardiau,
coffi, cwrw’ yn denu pobol sydd
yn meddwl! ychydig tu allan i'r
bocs... Tybed oes na gynlluniau
ar y gweill i sefydlu clwb darllen
Cymraeg yn Ffloc? Yn bendant
nes i joio ein ‘salon llenyddol’!

Wel, heldd, pryd oedd y tro dwetha i chi
groesi'r Taf i fynd am baned ochre’r Rhath?!
Ry’ ni gyd, ond ydyn, yn tueddu i lynu at
Iwybrau cyfarwydd — ond ma Ffloc wir yn
profi bod e’n werth mynd ar gyfeiliorn
ambell waith. Afraid dweud, roedd y bwyd
yn ffantastig; mae ganddynt fwydlen o
seigiau steil ‘diner Americanaidd, nid Bu’'n rhaid it gwyddonydd ei
anhebyg efallai i Hard Lines ochr arall y stryd. throi hi, ar 6l gorffen ei ‘grilled
Ond mae gan Ffloc ‘USP’ penodol; mae’n arbenigo cheese’, ond parhau wnaeth y sgwrs &’r ferch o
mewn brechdannau caws pdb. Ac roedd fy nhosti Seland Newydd, Beth, sydd wedi symud i Gaerdydd
‘jalapeno popper’ i yn ardderchog, rhaid dweud. Ond ers chwe mis. Roedd hi yno gyda’i ffrind, Jasmine, o’r
yn fwy na hynny oedd agwedd pawb o nghwmpas. Iseldiroedd, oedd newydd gyrraedd y ddinas am y tro
Doedd neb y prynhawn hwnnw ar eu ffons! Roedd na cyntaf, yn syth oddi ar y trén o Lundain. Wel am
foi ar y bwrdd drws nesaf &i drwyn mewn llyfr tra’n  gyffrous! Ac am le gwych i gychwyn ymweliad a'r
sglaffio ei ‘grilled cheese’ llysieuol. Ond pan welais i  ddinas. Nes i holi beth oedd cynlluniau’r ddwy. ‘Wel,
deitl y gyfrol, fe gydiodd awch yndda i sy'n fy nharo yn  dim ond dwrnod sy’ da ni, ond os oedd gyda ni ragor o
aml — i ddechrau sgwrs, a wyddoch chi beth, roedden amser bydden i'n bendant yn mynd & Jaz i Sain
ni na am hydoedd yn cyfnewid argymhellion. Ffagan.’ Felly gyda llai na 24 awr, roedden nhw'n

Y Ilyfr dan sylw oedd Prophet Song, sef enillydd y chwilio am brofiad bach mwy hamddenol, yn lle rasio

o fan hyn i fandraw. ‘Hmmm, ni’n meddwl galw ym
marchnad y Corp cyn ymuno & dathliadau Pride yn y
dre. Yna falle diod yn Bacareto... a phwy a wyr am
heno. Gawn ni weld! O ran bore fory, cyn i Jaz fynd
adre, nes i feddwl falle mynd am dro i un o barciau’r
dre..’

‘Perffaith’ medde fi, ‘ac ma caffi'r Secret Garden yng
Ngerddi Soffia yn hyfryd ar fore heulog’. Roedd gen i
awgrym bach lleol arall iddynt os oedd amser, a
diddordeb - arddangosfa ‘Drych ar yr Hunlun’ (sy’'n
rhad ac am ddim), dafliad carreg o Barc Bute, yn yr
Amgueddfa Genedlaethol. Es i'w weld fis dwetha, ac
am wefr i’r synhwyrau; mae hunan-bortread Van Gogh
(sydd ar fenthyg gan Musée dOrsay Paris) yn
ysgubol, a'r gweithiau gan artisitiad Cymreig sydd o'
gwmpas mor ddiddorol. ‘I could defnitely make time
for a museum’; medde Jasmine, yn llawn
chwilfrydedd. A pha ryfedd, a hithe'n wreiddiol o
Amsterdam.

Ar Draws

1. Cant yn troi'r tir yn addfwyn (7)

7. ‘Rhyw newydd wyrth o’i angau drud
A ddaw o hyd i’r ----- " (RW) (5)

9. Sut i gael distawrwydd (3)

10. ‘Ar bob peth a welodd llygad

On’d yw hynny’n swnio fel 24 awr hyfryd a hafaidd
yn ninas Caerdydd? Ro’n i wir yn teimlo fel mod i wedi
cael gwyliau fy hun wrth eistedd yno’n bwyta fy ‘grilled
cheese’! Ges i lond bol o fwyd flasus, sgwrs ddifyr ac
argymbhellion darllen — heb anghofio, lle newydd i gael
brynu'r Dinesydd! Gobeithio wir y cewch chi gyd
wyliau braf dros fisoedd yr haf. Ond cofiwch hefyd;
rhowch y ffébns or neilltu, dechreuwch sgwrs a
dieithryn, rhannwch farn, trafodwch syniadau a
chrwydrwch ymhellach i gael gwyliau i'r galon a’r
enaid yng Nghaerdydd. O.N. O ie, ac ewch i gaffi Ffloc
yn Nhreganna!

Ffloc, 327 Cowbridge Road East, Treganna CF5
1JD; 07736 074626

Caffis Cymru; Bwytai Cymru; Gwledd a Canllaw
Bach Caerdydd gan Lowri Haf Cooke, ar werth yn
eich siop lyfrau lleol neu www.gwales.com

Ar hyd Wwyneb

---------- ' (WW) (5,4)

12
15.
17.

19.
21.
22.

. Llifa’r mynydd i dre’r porthmyn (10)

Blys dau o lu ar y diwrnod hyn (3,1,6)
‘Y safri fach a'r
A llwyn o focs ynghwsg’ (WCW) (6,3)

Dwli o bob cyfeiriad (3)

Dwy radd newydd ddechrau yn ifanc iawn (5)
‘A haul drwy’r prynhawn

Yn bwrw’i aur i'th gwpan llawn’ (DH) (7)

Enillydd Croesair Rhif 242

Lawr

Atebion Croesair Rhif 242
Ar Draws

. Mae'n bosib cael un i'r tywyllwch yn 6l rhai (5)
. Gwneud gorchudd o babell enfawr (3)
. Gwasgaru paill yn ddi-hwyl (4)
. Croniclau sy’n dwyn i'r meddwl (9)
. ‘Dywedwyd na chawn fyw
Gan anghrediniaeth hy;’ (PJ) (7)
8. Puro Adda bron cyn ei ddifrio (6)

7. Ymatal 8. Brolio 10. Gwelais 11. lidio 12. Dail

13. Dyrys 17. Maint 18. Fore 22. Argae 23. Galilea
24. Darfod 25. Tirion

| Lawr

1.Cysgodi 2. Caredig 3. Dafad 4. Wreiddyn 5. Cludo
6. Siarad 9. Ysgyrnygu 14. Camelod 15. Goglais

AR WON-=—

11. Cawna yn y plas efallai i wneud y potes yma (4,5)

13. Torri bys, y ty fydd ei angen felly (6)

14. Pysgodyn ysgafn yn cyfnewid yr uchel am y da (7) Danfonwch eich atebion at Rhian Williams

16. Pryder gweithiwr haearn nid heb ei ddechrau (5) erbyn 6 Medi 2024

18. °Yn -----, cofiaf hynny byth 22 Heol Cae Rhys, Rhiwbeina,
Bendithion gollais rif y gwlith’ (WW) (4) Caerdydd, CF14 6AN

20. Oedrannus, fel iar o Loegr (3) Gwobr: Tocyn llyfr £10

16. Henaint 19. Sawdl 20. Sgert 21. Clais

Diwrnod Gwobrwyo
CRICC Caerdydd

Cynhaliwyd y digwyddiad ar ddiwrnod
heulog braf ar y 19eg o Fai. Gan fod yr
achlysur yn  cynnig cymaint o
weithgareddau it plant, cyfle i ennill
gwobr raffl a phrynu hufen ia, roedd y
tywydd yn bwysig.

Cafwyd cwmni dau gyn-aelod CRICC
Caerdydd sydd wedi cynrychioli eu gwlad,
sef Teddy Wililams ac loan Lloyd i
ychwanegu at gyffro’r achlysur i'r plant wrth dderbyn
eu tlysau.

Llongyfarchiadau i
Flwyddyn:
Dan 7 - Jac Statton
Dan 8 - Tomos Mathews
Dan 9 - Steffan Hampson-Jones
Dan 10 - Tomi Wicks

enillwyr  Chwaraewyr vy

Dan 11 - Frank Husband
Dan 12 - Seth Robbins
Dan 13 - Lewis James
Dan 15 - Efan Jenkins;
Dan 16 - Gruffydd Davies

Enilwyd Cwpan CRICC Caerdydd gan THOMAS
HOWE ( Dan 16 )

48 heb fod mas!

Ymgasglodd dros 70 o ddawnswyr a cherddorion yn
Sain Ffagan ddydd Sadwrn Mehefin 22°" i godi'r
Pawl Haf a dathlu Gwyl Ifan am y 48" tro. Cafwyd
ambell i ddawns a hwyl wrth y Pawl, cyn codi peint yn
y Vulcan, tafarn “newydd” yr Amgueddfal!

Wedi llwyddo i lusgo’r
dawnswyr a’r cerddorion allan
or dafarn a dawnsio yn iard
Kennixton, teithiodd pawb ar dri
bws i'r Ty Nant ym
Mhentrepoeth lle roedd cinio
wedi ei ddarparu. Yn 6l yr arfer,
roedd pawb yn rhy llawn i
ddawnsio ar 61 mwynhau bwffe
swmpus y Ty Nant, felly
dringasom yn &l ar y bwsiau yn
barod am y daith gyffrous i'r
White Cross yng Ngroeswen!

Wedi croeso cynnes gan Mair, y perchennog, fe
ddawnsion ni tan bedwar o’r gloch, gydag ambell i gip
ar y teledu i weld sgor Cymru yn erbyn De Affrig! Yna
llwytho'r bwsiau unwaith eto! ac i ffwrdd & ni yn 6l i
Landaf am yr hanner awr ola’ o ddawnsio am y
prynhawn.

Wedi cyfnod byr o ymlacio,
roedd pawb wedi cael ail wynt,
ac yn barod i ailafael yn vy
dawnsio erbyn 7.30yh yn y Clwb
Rygbi yn Yr Eglwysnewydd, lle
cawsom wledd o fwyd, a gwledd
o gerddoriaeth yn gyfeiliant gan
y band, sef Rhiain, Andrew a
Howard. Diweddglo  hyfryd
unwaith eto i'n Gwyl Ganol Haf
flynyddol yng Nghaerdydd.

Dai James

Cadwch mewn cysylitiad a’r Dinesydd
ar Twitter drwy ddilyn ein cyfrif @DinesyddCdydd

ac ar Facebook drwy ddilyn www.facebook.com/YDinesydd

Colofn Chwaraeon Hywel Owen

Pél-rwyd Clwb Cymric

Roedd tymor 2023-2024 yn dymor hynod o
Iwyddiannus i gangen pél-rwyd Clwb Cymric ar, ac
oddi ar, y cwrt chwarae. Tyfodd y clwb o fod yn ddau
dim i bedwar. Mae'r clwb wedi dyblu mewn maint o
fewn blwyddyn. Bu’r bedair carfan yn chwarae gemau
cystadleuol yn wythnosol - Tim A yn nhrydydd adran
Cynghrair Caerdydd a'r Cylch a thim B yn y seithfed
adran a'r timau C a D yn nghynghrair T4Netball.
Ar ddechrau’r tymor roedd pob tim yn gyffrous i
gychwyn a sefydlu eu hawdurdod yn eu cynghreiriau
penodol. Gwelwyd timau C a D yn datblygu yn
garfanau brwdfrydig, cystadleuol a llwyddiannus. Er
bod gan y gynghrair yma elfen mwy cymdeithasol, ni
ddylid anwybyddu safon uchel y chwarae ac elfen
gystadleuol y gemau. Llwyddodd tim C i ennill
dyrchafiad i Adran 1 y gynghrair o ganlyniad iw
cysondeb, ymroddiad a chynnydd ardderchog.

Roedd tim B yn cadw un llygaid ar ddyrchafiad o’r
gém cyntaf. Roedd y tim yn hyderus eu bod yn ddigon
da i gael dyrchafiad i’r chweched adran ond bu heriau
fel anafiadau a gwaith yn ffactorau cyson y bu'n rhaid
i'r tim oresgyn. Gan ennill 9 o’'u 10 gém diwethaf,
sicrhawyd dyrchafiad i'r chweched
adran gan orffen yn ail gyda 90 o
bwyntiau. Pob lwc tymor nesaf yn y
chweched adran!

Yn dilyn dyrchafiad llynedd i dim
A or bedwerydd it drydydd adran,
goroesi oedd y nod. Gydag ambell
aelod newydd, roedd elfen o
ansicrwydd ar ddechrau’r tymor ond
gyda charfan ymrwymedig, bu’r tim
yn gystadleuol ym mhob gém gan
oresgyn yr heriau a phrofi eu gwerth
yn y drydedd adran. O ganlyniad,
llwyddodd tim A i orffen yn ail - a'u
sgiliau ffitrwydd gwych a dyfalbarhad
oedd wrth wraidd eu llwyddiant.
Chwaraeodd tim A mewn gem ail-
gyfle yn erbyn y tim ddaeth yn 11eg

yn yr ail adran. Mewn gém lle roedd yr enillydd yn
sicrhau dyrchafiad, roedd tensiynau amlwg gyda’r
ddau dim yn brwydro tan yr eiliad olaf. Collodd tim A o
un gol, gyda Leckwith 3 yn ennill o 32 g6l i 31. Gall y
tim fod yn hynod falch o'u perfformiad a bydd
dyrchafiad flwyddyn nesaf yn darged i’r tim A.

Mae’r clwb yn edrych ymlaen at yr egwyl
haeddiannol dros y ddau fis nesaf ac yn sicr byddwn
yn barod i frwydro y tymor nesaf. Un her fydd rhaid i'r
clwb oroesi yw colled eu prif hyfforddwraig,
chwaraewraig ac un o sefydlwr y clwb. Dymuna’r clwb
yn dda i Gwenan Price wrth iddi fynd i weithio a byw
tramor yn Abu Dhabi. Diolch yn fawr i ti Gwenan am
bopeth dros y 7 mlynedd nesaf. Edrychwn ymlaen i dy
groesawu yn 6l mewn ychydig o flynyddoedd!

Megan Price
Hoci Cymric

Yn ystod mis Ebrill, wrth i’'n tymor ddod i ben, cawsom
ein dathliad blynyddol yn nhafarn y Butchers yn
Llandaf cyn mynd i fowlio a mwynhau karaoke yn Play
at Pins. Ymysg enillwyr prif wobrau’r tymor eleni oedd
ein capten Ffion Davies yn ennill teitt Chwaraewr y
Tymor, Nanw Jones yn Chwaraewr y Chwaraewyr a
Ffion Jones yn Brif Sgoriwr.

Yn dilyn tymor hynod Iwyddiannus yn 2022/23,
gyda dyrchafiad i Gynghrair Gyntaf De Cymru eleni,
roeddwn ni'n barod ac yn gyffrous i wynebu her
newydd. Rydym wedi bod yn ffodus iawn i gael
hyfforddwyr newydd, Serian a Baz, sydd wedi bod yn
hwb arbennig ar y cae ac oddi arno yn ogystal &
chynyddu ein hyder a safon ein chwarae. Er ein bod
wedi datblygu gymaint fel clwb, yn anffodus, gyda dim
ond un pwynt rhyngom ni & Phenarth, nid ydym wedi
llwyddo i aros yn y Gynghrair Gyntaf ar gyfer y tymor
nesaf.

Ond, rydym yn edrych ymlaen yn barod at
ailgychwyn ym mis Medi ac yn croesawu unrhyw
aelodau newydd ir clwb. Cofiwch ddilyn ein
gwefannau cymdeithasol @hocicymric er mwyn dilyn
ein hanes y tymor nesaf a darganfod pryd mae
sesiynau ymarfer yn ailgychwyn!

Bethan Goldsmith

